
2020 йил 25 январдан чиқа бошлаган       

Давоми 4-бетдаДавоми 2-бетда

ТараққиёТ йўли

ФАОЛ ТУРИЗМ РИСОЛАСИ
камхарж ва самарали восита
Президентимиз жорий йил 26 апрелда имзолаган 
“Республиканинг туризм салоҳиятини жадал ривожлантириш 
ҳамда маҳаллий ва хорижий туристлар сонини янада оширишга 
доир қўшимча чора-тадбирлар тўғрисида”ги қарори туризм 
салоҳиятидан тўлиқ ва самарали фойдаланиш, транспорт-
логистика ва туризм инфратузилмасидаги муаммоларни тезкор 
ҳал этиш, мавжуд ресурс ва имкониятлардан ҳар томонлама 
фойдаланиш ҳисобига соҳада фаолият юритаётган тадбиркорлик 
субъектлари учун қўшимча шароитлар яратишга хизмат 
қилиши билан аҳамиятлидир.

ЯНГИ ªЗБЕКИСТОН 
ХАЛ¯И

буюк ма¿сад йºлида битта 
       ¿албга айланди

“Ўзбек тилининг изоҳли луғати”да “Янги” сўзига шундай изоҳ 
берилади: “Илгари бўлмаган, энди юзага келаётган”. Биргина 
“янги” сўзи “янгилик, янгича, янгиланган” каби сўзларга ҳам 
уйғун. Ана шу маънода ҳар бир сўз моҳиятига кўра, ўз юки, 
руҳи, қалби, илдизига эга. Кўриб турганингиздек, “Янги” 
сўзи моҳиятида илгари кузатилмаган ёндашув, ривожланиш, 
тараққиёт, миқдор ва сифат ўзгаришлари бор. Ижодий нуқтаи 
назардан қараганда эса, инсон қалбида илҳом, шижоат, завқ, 
бунёдкорлик ва яратувчанлик иштиёқини алангалатувчи, 
уйғотувчи руҳ бор. Жадид маърифатпарварлари бежиз миллатни 
уйғотувчи маърифий исён тўлқинига “жадид-янги” сўзини асос 
қилиб олишмаган. Янги сўзи юрагига қулоқ солсангиз у орзулар, 
ниятлар рўёби, эзгу дуолар ижобатидан сўзлайди. 

Мулоҳаза

Тожикистон етакчиси давлатимиз 
раҳбарини Ўзбекистон Республикаси 
Конституциясига ўзгартириш ва қў-
шимчалар киритиш бўйича умумхалқ 
референдуми муваффақиятли ўтка-
зилгани билан самимий табриклади.

Суҳбатда олий даражада эришил-
ган келишувларни амалга ошириш 
масалаларига алоҳида эътибор қара-
тилди.

Ўзбекистон — Тожикистон стратегик 
шериклик ва иттифоқчилик муноса-
батлари изчил мустаҳкамланиб, сав-
до-иқтисодий ҳамкорлик суръати ошиб 
бораётгани алоҳида мамнуният билан 
қайд этилди.

Ўзаро савдо ҳажми, қўшма лойиҳа 
ва корхоналар сони ўсмоқда. Чегара-
олди савдо-логистика зонаси барпо 
этилмоқда. Фаол маданий-гуманитар 
алмашинувлар давом этмоқда — март 

Ўзбекистон — Қозоғистон стратегик 
шериклик ва иттифоқчилик муноса-
батларини янада ривожлантириш, кўп 
қиррали ҳамкорликни кенгайтириш ма-
салалари кўриб чиқилди.

Учрашув аввалида Бош вазир 
Алихан Смаилов давлатимиз раҳ-
барига Қозоғистон Президенти 
 Қосим-Жомарт Тоқаевнинг самимий 
саломи ва энг эзгу тилакларини ет-
казди.

Икки томонлама алоқалар жадал 
ривожланиб бораётгани мамнуният 
билан қайд этилди. 2022 йилда то-
вар айирбошлаш 18 фоизга, жорий 

ªЗАРО АЛО¯АЛАРНИ КЕНГАЙТИРИШ 
МАСАЛАЛАРИ КªРИБ ЧИ¯ИЛДИ

5 май куни Ўзбекистон Республикаси Президенти Шавкат Мирзиёев қўшма Ҳукуматлараро 
комиссиянинг навбатдаги йиғилишида иштирок этиш учун мамлакатимизда бўлиб турган 

Қозоғистон Республикаси Бош вазири Алихан Смаиловни қабул қилди.

йил бошидан эса 12 фоизга ошди. 
Уч мингдан зиёд қўшма корхона фао-
лият юритмоқда. Юк ташиш ҳажми 
ортмоқда. Фаол гуманитар алмаши-
нувлар давом этмоқда.

Ўзбекистон Президенти Ҳукумат-
лараро комиссия йиғилишининг сер-
маҳсул якунларига, энг аввало, устувор 
иқтисодий лойиҳаларни, шу жумладан, 
Саноат кооперацияси халқаро мар-
казини ташкил этишни илгари суриш 
 бўйича келишувларга эришилганига 
юксак баҳо берди.

Яқин йилларда 10 миллиард дол-
лар мақсадли кўрсаткичига эришиш 

учун савдони кўпайтириш ва экс-
порт-импорт амалиётларининг мута-
носиблигини таъминлашга алоҳида 
эътибор қаратилди. Шу мақсадда 
ташқи савдо компанияси фаолиятини 
тез фурсатда ишга тушириш муҳим-
лиги таъкидланди.

Бундан ташқари, машинасозлик, 
энергетика, қазиб чиқариш саноати, 
транспорт ва логистика, тўқимачилик, 
озиқ-овқат ва бошқа тармоқларда ин-
вестиция лойиҳалари портфелини кен-
гайтириш устувор вазифа сифатида 
белгилаб олинди.

ЎзА

ªЗБЕКИСТОН ПРЕЗИДЕНТИ 
МАМЛАКАТИМИЗДА ФИФАНИНГ ЙИРИК 

ТАДБИРЛАРИНИ ªТКАЗИШНИ ТАКЛИФ ЭТДИ

Нуфузли глобал спорт ташкилоти 
раҳбари мамлакатимизда футболни 
ривожлантириш, унга ёшларни кенг 
жалб қилиш, истеъдодларни тарбия-
лаш, оммабоп ва замонавий инфра-
тузилмани яратиш, малакали мураб-
бийлар ва соҳа мутахассисларини 
тайёрлаш бўйича олиб борилаётган 
ислоҳотларни юксак баҳолади ва тўлиқ 
қўллаб-қувватлади.

Жанни Инфантино Ўзбекистон етак-
чисини ёшлар терма жамоамиз яқинда 
Осиё Кубогида ғалаба  қозонгани билан 
самимий табриклади. Бу соҳада амал-
га оширилаётган амалий ишлар са-
марадорлигининг навбатдаги тасдиғи 
эканини таъкид лади.

Учрашувда Ўзбекистон футбол 
ассоциацияси ва ФИФА ўртасидаги 

Ўзбекистон Республикаси Президенти Шавкат Мирзиёев 
Халқаро футбол федерацияси раҳбари Жанни Инфантино 

билан 5 май куни ўтказган учрашувда мамлакатимизда 
футболни оммалаштириш ва йирик тадбирларни биргаликда 

ўтказиш масалалари кўриб чиқилди.

яқин ва сермаҳсул ҳамкорлик юк-
сак даражада экани, унинг доира-
сида бугунги кунда мамлакатимиз-
да замонавий футбол кластерини 
ташкил этиш чоралари кўрилаётга-
ни алоҳида мамнуният билан қайд 
этилди.

Ўзбекистонда жаҳон миқёсидаги 
спорт тадбирлари ва биринчиликла-
рига тайёргарлик кўриш, ўтказиш, 
миллий терма жамоани тайёрлаш, 
инфратузилмани ривожлантириш ва 
Ассоциациямиз салоҳиятини оши-
ришга техник кўмакни кенгайтириш 
ҳамда иқтидорли футболчиларни се-
лекция қилиш тизимини ишлаб чиқиш 
масалаларига алоҳида эътибор қара-
тилди.

ЎзА 

ªЗБЕКИСТОН ВА ТОЖИКИСТОН ЕТАКЧИЛАРИ 
ЭРИШИЛГАН КЕЛИШУВЛАРНИНГ 

БАЖАРИЛИШИНИ КªРИБ ЧИ¯ДИЛАР
Ўзбекистон Республикаси Президенти Шавкат Мирзиёев 

5 май куни Тожикистон Республикаси Президенти 
Эмомали Раҳмон билан телефон орқали мулоқот қилди.

ойида Душанбе шаҳрида икки мамла-
кат етакчи олий таълим муассасалари 
ректорларининг биринчи форуми са-
марали ўтди.

Ўзбекистон ва Тожикистон Прези-
дентлари жорий кооперация лойиҳа-
ларини жадаллаштириш ва амалий 
ҳамкорликнинг янги йўналишларини 
ишлаб чиқиш учун Ҳукуматлараро ко-
миссиянинг навбатдаги йиғилиши ва 
иккинчи Ҳудудлар форуми кун тарти-
бини пухта тайёрлаш муҳим эканини 
таъкидладилар.

Минтақавий ҳамкорлик, шу жумла-
дан, Марказий Осиё давлат раҳбарла-
рининг бешинчи Маслаҳат учрашувига 
тайёргарлик кўриш масалалари юзаси-
дан фикр алмашилди.

Бўлажак тадбирлар режаси ҳам 
кўриб чиқилди.

ЎзА

Бутун кучни халқ ичидан олайлик,
Қучоқ очиб халқ ичига борайлик!

Чўлпон

Ўзбекистон  Республикаси Президенти 
Матбуот хизмати суратлари.

Мамлакатимизда Франциянинг 
етакчи компания ва ташкилотлари 
иштирокидаги савдо-иқтисодий, инвес-
тициявий ва молиявий ҳамкорликнинг 
аниқ лойиҳаларини илгари суриш ва 
жадаллаштириш масалалари кўриб 
чиқилди.

Учрашув аввалида вазир Оливье 
Бешт Франция Президенти  Эммануэль 
Макроннинг самимий саломи ва 
 шахсий мактубини етказди.

Давлатимиз раҳбари 5 май куни 
Тошкент шаҳрида бўлиб ўтган Ҳуку-
матлараро комиссия йиғилиши 
ҳамда “MEDEF” ҳаракати ишбилар-

ФРАНЦИЯНИНГ ЕТАКЧИ КОМПАНИЯЛАРИ БИЛАН 
МАНФААТЛИ ²АМКОРЛИК ИМКОНИЯТЛАРИ ¯АЙД ЭТИЛДИ

Ўзбекистон Республикаси Президенти Шавкат Мирзиёев 5 май куни қўшма Ҳукуматлараро комиссия 
ҳамраиси, Франция ташқи савдо, иқтисодий жозибадорлик масалалари ва хориждаги француз 

фуқароларининг ишлари бўйича вазир-делегати Оливье Бешт бошчилигидаги делегацияни қабул қилди.

монлар миссияси жорий йил апрель 
ойида мамлакатимизга амалга 
оширган ташрифнинг самарали на-
тижаларини катта мамнуният билан 
қайд этди.

“Яшил” иқтисодиёт, қазиб чиқариш 
тармоғи, туризм инфратузилмаси ва 
коммунал тармоқларни модернизация 
қилиш, бошқа устувор йўналишларда 
амалга оширилаётган стратегик лойи-
ҳалар изчил юксалиб бораётгани таъ-
кидланди.

Франция компанияларида шаҳар-
созлик, транспорт, тўқимачилик са-
ноати, янги турдаги қурилиш мате-

риалларини ишлаб чиқариш бўйича 
лойиҳаларни амалга оширишга қизиқи-
ши ортиб бормоқда.

Ўзбекистон етакчиси Ўзбекистон —  
Франция савдо палатасини таъсис 
этиш ва ишбилармонлик ташаб-
бусларини қўллаб-қувватлашнинг 
самарали тизимини жорий этиш 
борасидаги режаларни қўллаб- 
қувватлади.

ЎзА

2016 йил Президентимиз қалби-
да нур сочган буюк орзунинг “Янги 
 Ўзбекистон” деб аталиши бежиз 
эмас. Зеро, куни кеча умумхалқ муҳо-
камаси — референдумда халқимиз 
иродаси билан қабул қилинган ян-
гиланган Конс титуция ҳам моҳия тан 
янги уйғониш, тараққиёт сари бош-
лайди. Ҳа, “Янги” сўзининг моҳия-
тидан фаровонлик, бахт, мунаввар-
лик, шодумонлик, қувонч нафаси 
келади. 36 миллион инсонни улуғ 
мақсад йўлида миллий бирликка 
эриштирган, ягона Ўзбекистон халқи 
сифатида буюк мақсад йўлида битта 
қалбга айлантира олган янги давр, 
янги қадамлар муборак бўлсин, азиз 
 ватандошим!

Давоми 3-бетда

НуқТаи Назар

МУШТАРАК МА¯САДЛАР
ºзаро манфаатли ³амкорлик асоси

Ўзбекистон ташқи сиёсатида Германия ишончли ва стратегик 
ҳамкор сифатида қабул қилинади. Кейинги йилларда икки 
томонлама муносабатлар барча йўналишларда жадал 
ривожланяпти. Шу боис, мамлакатимиз халқаро майдонда 
ўз миллий манфаатларига асосланган ҳолда Германия 
каби дунёнинг юксак ривожланган, улкан савдо-иқтисодий 
ресурслар, кенг инвестицион салоҳият ва илғор технологик 
ишланмаларга эга давлатлари билан очиқ, ўзаро манфаатли 
ва конструктив ташқи сиёсат юритиб келяпти.

Немис ишбилармоНлари ЎзбекистоНдаги 
ислоҳотларНиНг амалий аҳамиятиНи юксак 
баҳолаб, бу юртимизда иНвестициявий 
фаолият юритиш бЎйича гермаНия 
бизНесиНиНг эНг дадил ва узоқ муддатли 
режалариНи рЎёбга чиқаришга хизмат 
қилишиНи эътироф этди. шу билаН 
бирга, аНиқ таклифлар илгари сурилиб, 
устувор соҳаларда юқори техНологик ва 
иННовациоН ечимларНи жорий қилгаН ҳолда 
амалий ҳамкорликНи давом эттириш ва 
кооперацияНи кеНгайтиришга тайёрлигиНи 
билдирди.

НуқТаи Назар

МуНосабаТ

Давлатимиз раҳбарининг Германияга 
навбатдаги ташрифи ҳам дўстона руҳда 
ўтди. Мазкур ташриф, ҳеч шубҳасиз, икки 
давлат ўртасидаги ҳамкорлик алоқала-
рини янада кенгайтиришга хизмат қилга-
ни билан аҳамиятли бўлди.

Бугун янги Ўзбекистонда кечаётган 
демократик янгиланишлар ва ижти-
моий-иқтисодий ислоҳотлар дастури 
Германия томонидан ҳар жиҳатдан 
қўллаб-қувватланяпти. Ташриф чоғида 

томонлар “яшил” иқтисодиёт, муқобил 
энергетика, инновация, ресурстежовчи 
ва экологик тоза технологияларни қўл-
лаш, илғор таълим методикаларини жо-
рий қилиш каби устувор йўналишларда 
ҳамкорликни янада фаоллаштиришдан 
манфаатдорлигини билдирди.

Шундан келиб чиқиб, Германия компа-
нияларининг юртимиздаги лойиҳалари-
ни қўллаб-қувватлаш мақсадида “KfW”, 
“Deutsche Bank” банклари ва Германия 
халқаро ҳамкорлик жамияти билан кенг 
кўламли шерикликни ривожлантиришга 
келишиб олинди. 

Германия ҳукумати Ўзбекистоннинг 
ЖСТга қўшилишини ҳамда Европа Итти-
фоқи билан Кенгайтирилган шериклик 
ва ҳамкорлик тўғрисидаги битим имкон 
қадар тез имзоланишини бундан буён 
ҳам қўллаб-қувватлашга тайёрлигини 
билдирди.

Германиянинг етакчи компаниялари 
вакиллари билан инновацион-технологик 
шерикликни кенгайтиришга қаратилган 
истиқболли лойиҳа ҳамда дастурлар-
ни амалга ошириш мақсадида алоҳида 
учрашув бўлиб ўтди. Германия иқтисо-
диёти Шарқий қўмитаси, Германия — 
Ўзбекистон ишбилармонлар кенгаши, 

Германия энергетика агентлиги, “CLAAS”, 
“Knauf”, “Siemens Energy”, “Lasselsberger”, 
“Aurubis”, “Linde Group”, “Gunter 
Papenburg”, “Falk-Porsche-Technik”, 
“Mangold Consulting”, “DB Engineering”, 
“Landesbank”, “Commerzbank”, “KfW 
Bank”, “Deutsche Bank” каби ўттизга яқин 
йирик компания ва банклар раҳбарлари 
билан ўтказилган мулоқотда давлатимиз 
раҳбари Ўзбекистоннинг иқтисодиёт тар-
моқларини модернизация қилиш, юқори 
технологик лойиҳаларни ишга тушириш 
ҳамда савдо-иқтисодий ва инвестиция-
вий шериклик борасидаги имкониятлар-
га тўхталиб ўтди. Хусусан, Ўзбекистон 
жаҳон иқтисодиётидаги кенг кўламли ва 
жиддий тебранишлар шароитида Герма-
ния бизнеси учун самарали ва ишончли 
макон бўлишга тайёрлигини таъкидлади. 
Эришилган муҳим келишувлар ва истиқ-
болга мўлжалланган режаларни амалга 
оширишда ҳам асосий ролни айнан иш-
билармон доиралар ўйнаши қайд этилди.

Немис ишбилармонлари Ўзбекистон-
даги ислоҳотларнинг амалий аҳамия-
тини юксак баҳолаб, бу юртимизда ин-
вестициявий фаолият юритиш бўйича 
Германия бизнесининг энг дадил ва узоқ 
муддатли режаларини рўёбга чиқариш-
га хизмат қилишини эътироф этди. Шу 
билан бирга, аниқ таклифлар илгари су-
рилиб, устувор соҳаларда юқори техно-
логик ва инновацион ечимларни жорий 
қилган ҳолда амалий ҳамкорликни давом 
эттириш ва кооперацияни кенгайтиришга 
тайёрлигини билдирди.

Мазкур бизнес форум доирасида са-
ноат кооперациясини ривожлантириш ва 
технологик шерикликни кенгайтириш бў-
йича 9 миллиард евролик янги савдо, мо-
лия ва инвестиция битимлари имзоланди. 

Албатта, бу жараёнда икки давлат 
парламентлари ўртасидаги алоқалар 
жадал ривожланиб бориши ҳам муҳим-
дир. Парламент аъзолари икки мамлакат 
тадбиркорларига ҳар томонлама кўмак 
кўрсатиб, фаолияти узлуксизлигини таъ-
минлашга ёрдамлашади.

Агар ўзаро товар 
айирбошлаш ва қўшма 
лойиҳалар бўйича 
кўрсаткичларга назар 
солсак, уларнинг икки 
баробар ортганини 
кўришимиз мумкин. 
Шунинг дек, Германия 
инвестициялари ҳажми  
5,5 миллиард АҚШ 
долларига етиб, бунда  
4 миллиард доллар охирги 
6 йилда жалб қилинган. 
Хусусан, 2021 йилда 
Германиядан киритилган 
инвестициялар ҳажми 
972,5 миллион долларни 
ташкил этди, шундан  
874 миллион доллар  
(90 фоиз) тўғридан-тўғри 
хорижий инвес тиция ва 
кредитлардир. 

2023 йил 1 апрель ҳолатига кўра, 
 Ўзбекистонда Германия капитали ишти-
рокида 198 та корхона фаолият кўрсат-
моқда (хорижий капитал иштирокидаги 
корхоналар умумий сонининг 1,6 фоизи), 
жорий йил бошидан буён 10 та корхона 
ташкил этилди. Бундан ташқари, Герма-
ниянинг 30 дан ортиқ фирма ва компа-
ниялари ваколатхоналари мавжуд. Ўт-
ган ўттиз йил ичида биринчи марта икки 
давлат ўртасидаги товар айирбошлаш 
ҳажми бир миллиард доллардан ошди.

Ўзбекистон учун ўзаро ҳамкорликнинг 
устувор йўналиши инвестиция жалб қи-
лиш ва ишлаб чиқариш секторини Гер-
маниянинг йирик трансмиллий компа-
ниялари глобал қиймат занжирларига 
қўшиш учун алоқаларни кенгайтиришдан 
иборат.

Мамлакатимизнинг 980 та ўрта 
умумтаълим мактабида 270 минг на-
фарга яқин ўқувчи немис тилини ўргана-
ди ва уларга 3 мингдан ортиқ  ўқитувчи 

дарс беради. Олий таълим соҳасида 
 Германиянинг 30 дан ортиқ университети 
билан ҳамкорлик йўлга қўйилган бўлиб, 
мингга яқин талаба, аспирант ва докто-
рантимиз шу мамлакатнинг турли олий 
таълим муассасалари ҳамда тадқиқот 
марказларида таҳсил олади.

Шунингдек, немис хайрия ташкилот-
лари томонидан ўзбекистонлик бемор 
болаларнинг Германия клиникаларида 
бепул даволанишини ташкил этиш, шу-
нингдек, тиббий асбоб-ускуна ва жиҳоз-
лар билан таъминлашда гуманитар ёр-
дам кўрсатилмоқда.

Шу ўринда Иқтисодий тадқиқотлар 
ва ислоҳотлар маркази томонидан ҳам-
корлик истиқболларига доир келтирил-
ган таҳлилларга эътибор қаратсак. Унга 
кўра, мамлакатлар ўртасидаги ўзаро 
манфаатли ҳамкорлик шакллари таж-
риба алмашиш ва техник кўмаклашиш 
шаклида ҳам, Ўзбекистонда Германия 
компаниялари томонидан ўз ишлаб 
чиқариш қувватларини, шу жумладан, 
қўшма корхоналарни, хусусан, қуйидаги 
йўналишларда очиш шаклида бўлиши 
мумкин:

энергия — қуёш панеллари, шамол 
турбиналари учун ускуналар, бутловчи 
ва эҳтиёт қисмлар ишлаб чиқариш, ки-
чик ГЭСлар қуриш, водород энергиясини 
ривожлантириш, энергетика тизимини 
такомиллаштириш ва анъанавий электр 
тармоқларини “ақлли” (Smart Grid)га ай-
лантириш, энергия тизимларини рақам-
лаштириш бўйича ҚТЭ билан боғлиқ 
лойиҳаларни амалга ошириш;

кимё — резина буюмлар (шиналар), 
маиший кимё, қишлоқ хўжалиги зарар-
кунандаларига қарши кураш учун препа-
ратлар ишлаб чиқариш;

электротехника — маиший техника, 
кабель ва трансформатор ишлаб чиқа-
риш, мис саноати кластерида иштирок 
этиш ва юқори технологияли тармоқлар-
ни яратиш;

қурилиш — цемент-бетон буюмлар ва 
агрегатлар, бўёқ, сувоқ, лок,  композит 

иссиқлик изоляциялаш тизимлари, 
маҳкамлагичлар ва монтаж маҳсулотла-
рини ишлаб чиқариш;

автомобилсозлик — тайёр автомо-
биль ускуналари ёки бутловчи қисмлари-
ни ишлаб чиқариш бўйича қўшма корхо-
налар очиш;

қишлоқ хўжалиги — ўсимликларни 
етиштиришда сувни тежайдиган техно-
логиялардан фойдаланиш, ресурсларни 
тежайдиган ўғитлар, қишлоқ хўжалиги 
экинлари ҳосилдорлигини ошириш, пар-
рандачиликда унумдорлик, шунингдек, 
ҳайвонлар учун вакциналар ишлаб чиқа-
риш;

озиқ-овқат — Европа Иттифоқи стан-
дартлари ва талабларига жавоб бера-
диган озиқ-овқат маҳсулотлари ишлаб 
чиқариш, озиқ-овқат ишлаб чиқариш 
занжири бўйлаб шаффофлик ва кузатув-
чанликни кафолатлайдиган “фермадан 
дастурхонга” тизимини жорий этиш;

транспорт – саноат ва логистика мар-
казлари ва транспорт-логистика хизмат-
ларини кўрсатувчи корхоналар очиш, 
замонавий рақамли логистика платфор-
малари ва рақамли транспорт коридор-
ларини жорий этиш.

Ўзбекистон тайёр маҳсулотлар экс-
портини кўпайтириш имкониятлари-
ни кенгайтириш мақсадида  ЖСТга 
аъзо бўлиш бўйича музокараларни 
фаол лаштирди ва бунда германиялик 
маслаҳатчиларнинг музокаралар жа-
раёнига техник кўмаклашишидан ман-
фаатдор.

Сўнгги йилларда Ўзбекистон туризм 
соҳасини ривожлантиришга алоҳида 
эътибор қаратмоқда ва туризм инфра-
тузилмасини ривожлантириш ўзаро ман-
фаатли ҳамкорликнинг яна бир йўнали-
ши бўлиши мумкин.

Ўзбекистон чет эллик, жумладан, Гер-
маниядан мамлакатга визасиз кириш 
ҳуқуқига эга сайёҳларни жалб этишга 
алоҳида эътибор қаратмоқда.

Бугун Германия Ўзбекистоннинг энг 
йирик бешта савдо ва инвестиция ҳам-
коридан биридир. Ўзбекистон иқтисоди-
ётини модернизация қилиш учун зарур 
замонавий машина ва ускуналар етказиб 
берувчи бўлган Германия билан сиё сий-
дипломатик, савдо-иқтисодий ва мада-
ний-гуманитар соҳаларда эришилган 
натижалар ҳамда икки томонлама му-
носабатларнинг кейинги истиқболлари 
муҳим аҳамиятга эга.

МУШТАРАК МА¯САДЛАР
ºзаро манфаатли ³амкорлик асоси

Жараёнларнинг энг бошидан халқ 
фикри, хоҳиш-истагига таянилгани катта 
аҳамиятга эга. Конституцияга ўзгартиш 
ва қўшимчалар киритиш босқичида юрт-
дошларимиз бу жараёнга бефарқ бўлма-
ди, ўз фаоллигини намоён этди. Фуқаро-
лар лойиҳа бўйича ўз муносабати, фикр 
ва таклифларини бериши учун кенг май-
дон яратилди. Таклифларнинг бирортаси 
шунчаки ўтказиб юборилмади. Ҳар бири 
бўйича муносабат билдирилиб, маъқул 
кўрилганлари қонун  лойиҳасидан ўрин 
олди. 

Рақамларга мурожаат этадиган бўл-
сак, умумхалқ муҳокамаларида 220 
мингдан зиёд таклиф келиб тушган бўл-
са, уларнинг ҳар тўрттасидан биттаси 
лойиҳадан жой олиб, Конституция 65 
фоизга янгиланди.

Ниҳоят, референдум санаси келиб, 
хорижий давлатлар, халқаро экспертлар 
ҳам жараённи кузатиб борди. Айтиш ло-
зимки, мамлакатимизда очиқлик, ошко-
ралик ва шаффофликни таъминлаш 
борасидаги ишлар кенгайиб бормоқда. 
Буни референдум ўтказиш чоғида ҳам 
кўрдик, ҳатто, ушбу жиҳат халқаро куза-
тувчилар томонидан эътироф этилди.

Биргина Жиззах шаҳри мисолида 
оладиган бўлсак, референдум участ-
каларида кечаётган жараёнлар билан 
танишиш асносида тожикистонлик хал-
қаро кузатувчилар Виктор Ким ва Рустам 
Ҳайдаров яратилган шароитларни юксак 
баҳолади. Улар ривожланишни мақсад 
қилган ҳар қандай мамлакат инсонлар-
нинг эркин ва фаровон ҳаётини кафолат-
лайдиган Конституцияни қабул қилиши 
лозимлиги, Ўзбекистон бу йўлда дадил 
қадам ташлаганини эътироф этди. 

Шу ўринда референдумга халқа-
ро кузатувчиларнинг келиши қай да-
ражада муҳим, деган савол туғилади.  

1857 йилдан буён турли мамлакатлар-
да бўлиб ўтадиган сиёсий тадбирларда 
халқаро кузатувчилар иштирок этиши 
одатий ҳолга айланган. Референдум ёки 
сайлов давомида хорижлик кузатувчи-
лар томонидан сиёсий тадбирга холис 
баҳо берилади, йўл қўйилаётган хато 
ва камчиликлар айтилиб, жараён якуни 
бўйича хулоса ва таклифлар тақдим эти-
лади. Улар келгуси сиёсий тадбирларни 
амалга оширишда муҳим ҳисобланади. 

Шунингдек, халқаро 
кузатувчилар фикрлари 
референдум қонунийлиги 
халқаро миқёсда тан 
олинишига ва давлат 
имижига таъсир этади. 
Бугунги кунда сиёсий 
жараёнларни кузатиш 
ва мониторинг юритиш 
бўйича БМТ, ЕХҲТ, 
МДҲ, ШҲТ, Европа 
Иттифоқи, Туркий 
давлатлар ташкилоти, 
МДҲ Парламентлараро 
Ассамблеяси каби кўплаб 
халқаро институтлар 
мавжуд. 

Юртимизда ташкил этилган рефе-
рендум эса дунё талаблари асосида 
ўтказилганини хорижлик кузатувчилар 
тасдиқлади. Бу катта ва масъулиятли 
жараён, халқ овозининг ифодаси экани-
ни ҳар биримиз ҳис этиб турибмиз. 

Фуқароларимиз ўз келажаги, фаровон 
ҳаёти учун овоз берди. Зеро, янги таҳрир-

даги Конституцияда долзарб масалалар, 
муаммоларга аниқ ечимлар киритилган. 
Улардан бири аҳоли бандлиги ва бунда 
гендер тенгликни таъминлаш билан боғлиқ.

Тан олишимиз керак, бугунгача 
 хотин-қизларни айрим ташкилотларга 
ишга қабул қилишда “ёзилмаган қоида-
лар” тўсқинлик қилар эди. Эндиликда, 
бундай ҳолатларга чек қўйилади. Жум-
ладан, Конституциянинг 42-моддасида: 
“Ҳар ким муносиб меҳнат қилиш, касб ва 
фаолият турини эркин танлаш, хавф-
сизлик ва гигиена талабларига жавоб 
берадиган қулай меҳнат шароит ларида 
ишлаш, меҳнати учун ҳеч қандай камси-
тишларсиз ҳамда меҳнатга ҳақ тўлаш-
нинг белгиланган энг кам миқдоридан 
кам бўлмаган тарзда адолатли ҳақ 
олиш, шунингдек, ишсизликдан қонун-
да белгиланган тартибда ҳимояланиш 
ҳуқуқига эга. Меҳнатга ҳақ тўлашнинг 
энг кам миқдори инсоннинг муносиб 
турмуш даражасини таъминлаш зару-
рати ҳисобга олинган ҳолда белгилана-
ди. Ҳомиладорлиги ёки боласи борлиги 
сабабли аёлларни ишга қабул қилишни 
рад этиш, ишдан бўшатиш ва уларнинг 
иш ҳақини камайтириш тақиқланади”, 
деб белгилаб қўйилди. Бу жамиятимиз-
да аёллар ва эркаклар тенг ҳуқуқлилиги, 
ҳар бир шахс муносиб ҳаёт кечириши 
ва, энг асосийси, меҳнат шароити талаб 
даражасида бўлган ҳолатда ишлашини 
таъминлаши шубҳасиз. 

43-моддада эса “Давлат фуқаролар-
нинг бандлигини таъминлаш, уларни 
ишсизликдан ҳимоя қилиш, шунингдек, 
камбағалликни қисқартириш чорала-
рини кўради. Давлат фуқароларнинг 
касбий тайёргарлигини ва қайта тай-
ёрланишини ташкил этади ҳамда 

рағбатлантиради”, дейилган. Бу ҳам 
аҳолининг ижтимоий ҳимояси янада 
 мустаҳкамланишига хизмат қилади.

Нималар кутиляпти?
Олий таълим соҳасида фаолият 

юритганим боис, мамлакатимизда ушбу 
йўналишда амалга оширилаёган ҳеч бир 
ислоҳот мени бефарқ қолдирмайди. Шу-
нинг учун Конституциядаги таълим, илм-
фан йўналиши, меҳнат муносабатларига 
доир ўзгартишлардан, айниқса, қувон-
дим. Улар жамоатчилик учун ҳам кутил-
ган янгиликлардан бўлди. 

Давлатимиз раҳбарининг “Ҳаммамиз-
га аёнки, тараққиётнинг тамал тоши 
ҳам, мамлакатни қудратли, миллатни 
буюк қиладиган куч ҳам бу — илм-фан, 
таълим ва тарбиядир. Эртанги кунимиз, 
Ватанимизнинг ёруғ истиқболи, бирин-
чи навбатда, таълим тизими ва фар-
зандларимизга бераётган тарбиямиз 
билан чамбарчас боғлиқ”, деган таъкиди 
бугунги замонавий ҳаётни илм-маърифат 
ва таълим тараққиётисиз тасаввур этиб 
бўлмаслигини яққол намоён этади. Зеро, 
дунёнинг энг етакчи давлатлари ҳам мам-
лакатнинг келгуси равнақига таълимни 
ривожлантириш орқалигина эришиш мум-
кинлигини инкор этмаяпти.

Бугун юртимизда истиқболли таълим 
технологиялари, янги ахборот-комму-
никация воситалари, инновацион пе-
дагогик ечимлар ва ижтимоий техно-
логиялардан кенг фойдаланиш талаби 
ортмоқда. Ўз навбатида, олий таълим 
муассасаларига яратилаётган шароит ва 
имкониятлар, қўйилаётган талаблар ҳам 
кўпайиб боряпти. Чунки таълим сифати-
ни ошириш, рақамли технологиялар ва 
таълим платформаларини жорий этиш, 
ёшларни илмий фаолиятга жалб қилиш, 
инновацион тузилмаларни шаклланти-
риш, илмий тадқиқотлар натижаларини 
тижоратлаштириш каби йўналишларда 
иш олиб бориш таълим жараёнини янги 
сифат босқичига кўтариш учун хизмат қи-
лади. Ушбу жараёнда эса таълим олиш, 
ўқитувчи нуфузи, илм-фан, бадиий ижод 
эркинлиги таъминланиши мақсадга 
 мувофиқдир.

Олий таълим муассасалари 
ҳақида гап кетганда, 
Президентимизнинг 
“Давлат олий таълим 
муассасаларига молиявий 
мустақиллик бериш 
чора-тадбирлари 
тўғрисида”ги қарорига 
тўхталмасликнинг имкони 
йўқ. Боиси, қарорга кўра, 
2022 йил 1 январдан 
бошлаб 35 етакчи давлат 
олий таълим муассасасига 
молиявий мустақиллик 
берилди. Бу мамлакатимиз 
таълим тизимида муҳим 
янгилик бўлди. 

Конституциянинг 51-моддасида ҳам 
олий таълим ташкилотлари қонунга му-
вофиқ академик эркинлик, ўзини ўзи 
бошқариш, тадқиқотлар ўтказиш ва ўқи-
тиш эркинлиги ҳуқуқига эгалиги алоҳида 
таъкидланган. Бу жиҳат келгусида олий 
таълим равнақини таъминлаш, фуқаро-
лар олий маълумот олишга имконияти 
кенгайишининг ёрқин намунасидир.

Шунингдек, 52-моддада “Ўзбекистон 
Республикасида ўқитувчининг меҳнати 
жамият ва давлатни ривожлантириш, 
соғлом, баркамол авлодни шаклланти-
риш ҳамда тарбиялаш, халқнинг маъ-
навий ва маданий салоҳиятини сақлаш 
ҳамда бойитишнинг асоси сифатида 
эътироф этилади. Давлат ўқитув-
чиларнинг шаъни ва қадр-қимматини 
ҳимоя қилиш, уларнинг ижтимоий ва 
моддий фаровонлиги, касбий жиҳатдан 
ўсиши тўғрисида ғамхўрлик қилади”, 
дея мустаҳкамланиши жамиятимизда 
ҳам шарафли, ҳам машаққатли касб эга-
лари меҳнатига муносиб баҳо берилиши-
нинг ёрқин исботи, десак муболаға эмас. 

Бугунги жамиятимизда ўқитувчилар-
га нисбатан қўпол муомалада бўлиш, 
уларга жисмоний шикаст етказиш ҳо-
латлари кузатилгани ҳам бор гап. Бу 
эса ўсиб келаётган ёш авлод онгида 
салбий дунёқараш шаклланишига, илк 
сабоқларни ўргатган устозга нисбатан 

беписандлик билан қарашга туртки бў-
лиши ҳам ҳеч гап эмас. Эндиликда, 
Бош қонунимизда ўқитувчилар алоҳида 
эътироф этилгани бу каби нохуш ҳолат-
ларнинг олдини олади. 

Ушбу моддаларнинг киритилиши, ўз 
навбатида, ҳар бир таълим соҳаси хо-
дими — педагогларга ғурур-ифтихор 
бағишлади. Чунки устозлар ҳуқуқ соҳаси 
вакили бўлмаган, лекин олий қонунда 
алоҳида тилга олинган ягона касб эгала-
рига айланди.

Яна бир масала — муаллифлик 
ҳуқуқини ҳимоя қилиш. Айниқса, илм-
фан, замонавий технологиялар ривож-
ланиб бораётган ҳозирги даврда бу яна-
да долзарблашиб бормоқда. Масалан, 
Жиззах политехника институти профес-
сор-ўқитувчилари ва иқтидорли талаба-
лари томонидан кўплаб техник ишлан-
малар, ихтиролар яратилган. Уларнинг 
айримлари амалиётга татбиқ этилиб, 
патент олинган, муаллифлик ҳуқуқи 
берилган. Аммо амалда кўплаб муам-
молар юзага келиб туради. Айниқса, 
охирги йилларда муаллифлик ҳуқуқлари 
бузилиши ҳолатлари кўпайгани ҳам аниқ 
ечимларни тақозо этаётганди. 

Гап шундаки, авваллари техниканинг 
мураккаблиги, жараён машаққатлилиги 
ҳамда олинган нусха таннархи анча қим-
матга тушиши туфайли муаллифлар ва 
қонуний ишлаб чиқарувчилар ҳуқуқлари 
бузилиши деярли кузатилмас эди. Бугун-
га келиб эса замонавий технологиялар 
ривожланиши маълумотларни кўпайти-
риш ва тарқатиш жараёнини ўта осон 
ва арзон ишга айлантириб қўйди. Гарчи, 
“Муаллифлик ва турдош ҳуқуқлар тўғри-
сида”ги қонунда ушбу ноқонуний хатти- 
ҳаракатларга таъриф берилиб, жазо қўл-
ланилган бўлса-да, соҳада камчилик лар 
ҳамон мавжуд эди.

Конституциямизнинг 53-моддасида 
ин теллектуал мулк қонун билан муҳо-
фаза қилиниши мустаҳкамлангани эса, 
турган гапки, ушбу камчиликларни бар-
тараф этади. Шунингдек, давлат жами-
ятнинг маданий, илмий ва техникавий 
ривожланиши ҳақида ғамхўрлик қилиши 
ҳам алоҳида таъкидланган. Демак, янги 
нормалар барча соҳаларни тараққий 
 эттиришга хизмат қилади.

Бир сўз билан айтганда, янги таҳрир-
даги Конституция жамиятимиз ҳаётининг 
барча йўналишларини комплекс тартиб-
га солиш ҳамда мамлакатимизни демок-
ратик ривожлантириш йўлида энг муҳим 
ҳуқуқий пойдевор бўлиши баробарида, 
жамиятни тараққий эттиришга, фуқаро-
лар ҳуқуқлари, эркинликлари ва қонуний 
манфаатлари тўлақонли таъминланиши-
га хизмат қилади.

Янги таҳрирдаги Конституциямиз 
қабул қилиниш жараёнида ёшларнинг 
фаол иштирок этгани эса кишини янада 
қувонтиради. Бугун ёшларимиз мамла-
кат тақдирига дахлдорлик ҳиссини туй-
ган экан, келажакда Ўзбекистон ривожи-
га муносиб ҳисса қўшади.

ТАРА¯¯ИЁТ ВА ФАРОВОН 
²АЁТ ИФОДАСИ

Бу ХАлҚИМИз ХОҲИШ-ИРОДАСИ БИлАн ЯнГИ ТАҲРИРДА 
ҚАБул ҚИлИнГАн КОнСТИТуцИЯМИзДА нАМОён БЎлАДИ 

Алишер УСМОНҚУЛОВ,
Жиззах политехника 
институти ректори,
техника фанлари доктори, 
профессор

Нодир ЖУМАЕВ,
иқтисодиёт фанлари 
доктори, профессор

Жорий йилнинг 30 апрель санаси юртимиз ижтимоий-сиёсий 
ҳаётидаги муҳим воқеа билан тарихга муҳрланди. Шу куни 
юртдошларимиз “Ўзбекистон Республикаси Конституцияси 
тўғрисида”ги конституциявий қонун лойиҳаси бўйича ўтказилган 
референдумда фаол иштирок этиб, дахлдорлик ҳисси билан овоз 
берди. Овоз берувчиларнинг 84,51 фоизи референдумда иштирок 
этгани фуқароларимизнинг ушбу жараёнга бефарқ бўлмаганини 
кўрсатди. уларнинг 90,21 фоизи “Ҳа”, деб овоз бергани эса Асосий 
қонунимиз чинакамига “Халқ Конституцияси” бўлганини англатади.

Улуғ халқ орзусига монанд 
улуғ ният

Буюк ўзбек шоири Абдулҳамид Сулай-
мон ўғли Чўлпоннинг “Бутун кучни халқ 
ичидан олайлик, Қучоқ очиб халқ ичига 
борайлик!”, деган сўзларини бежиз тилга 
олмадик. Зеро, шоир таъкидлаганидек, 
катта қалб, халқпарварлик, фарзандлик 
меҳри ила қучоқ очиб халқ ичига ки-
риш, унинг қалбига назар ташлаб, орзу- 
умидлари, ниятларини рўёбга чиқариш, 
оғриқларига малҳам бўлишни ўз ҳаёти-
нинг мазмуни, фарзандлик бурчи деб 
билган юрт сарвари, унинг ўз халқи бахти 
саодатини кўзлаб ўйлаган ниятлари ижо-
батига шу халқнинг ўзи куч беради, руҳ 
беради. Бу куч ва руҳ моҳиятида “ишонч” 
деган қутлуғ сўз мужассам бўлади.

“Янги Ўзбекистонни барпо этиш — бу 
шунчаки хоҳиш-истак, субъектив ҳоди-
са эмас, балки туб тарихий асосларга 
эга бўлган, мамлакатимиздаги мавжуд 
сиёсий-ҳуқуқий, ижтимоий-иқтисодий, 
маънавий-маърифий вазиятнинг ўзи 
тақозо этаётган, халқимизнинг асрий 
орзу-интилишларига мос, унинг миллий 
манфаатларига тўла жавоб берадиган 
объектив заруратдир”. Давлатимиз раҳ-
барининг ушбу сўзлари бугунги ислоҳот-
лар, шунчаки ислоҳот учун эмас, улуғ 
мақсадларга пиллапоя бўлувчи тарихий 
ўзгаришлар йўли эканини яққол намоён 
этади. Айнан ана шу мақсадда ислоҳот-
ларнинг асосий ҳаракатлантирувчи кучи 
бўлган жамиятимиз аъзоларининг билим 
ва салоҳияти, куч ва имкониятлари азму 
шижоатга айланмоқда.

Ана шу азму шижоатнинг яна бир 
ифодаси сифатида референдумда 
халқимиз асл ватанпарварлик, фаол-
лик, катта ишонч билан янги таҳрирда-
ги Конс титуциямизни қўллаб-қувватлаб, 
“Янги Ўзбекистон орзуси”, унинг рўёби 
учун овоз берди. Бу шунчаки оддий ҳо-
диса эмас, тарихий воқеадир. “Баҳор-
нинг қандай келиши, унинг нафасидан 
маълум”, дейдилар. Шу маънода, амал-
ларнинг қандай бўлиши унга куч ва руҳ 
берувчи ният моҳиятига боғлиқ.

30 апрель — Ўзбекистон халқи ҳаёти-
да унутилмас кун бўлди! Миллионлаб 
юракларнинг хоҳиш-иродаси ўлароқ, 
янги Ўзбекистоннинг янгиланган Конс-
титуцияси кучга кирди! Мамлакатимиз 
фуқароларининг 15 миллион 34 минг 608 
нафари ёки 90,21 фоизи ёқлаб овоз бер-
ди. Халқимиз ҳамжиҳатлиги, маънавий 
бирлиги, юксак ватанпарварлигини бутун 
дунёга намоён этди. Янги таҳрирдаги 
Конституция халқимизни бамисоли бай-
роқдек бирлаштирди. 

“Ўзбекистон Республикаси Консти-
туцияси тўғрисида”ги конституциявий 
қонун бўйича мамлакат сайлов қонунчи-
лиги меъёрларига мувофиқ ўтказилган 
референдумда МДҲ ҳамда унинг Парла-
ментлараро Ассамблеяси, ЕХҲТ Демок-
ратик институтлар ва инсон ҳуқуқлари 
бўйича бюроси, ШҲТ, Ислом ҳамкорлик 
ташкилоти сингари халқаро ташкилот-
лар ҳамда АҚШ, Германия, Буюк Брита-
ния, Туркия, Қувайт, Ҳиндистон ва бошқа 
хорижий давлатлардан жами 258 нафар 
кузатувчи овоз бериш жараёнларини ку-
затди ва эзгу ниятли халқимизнинг якдил 
овозини эътироф ва эҳтиром этди.

Эртанги кунга бўлган юксак ишонч бу-
тун халқимизни янги Ўзбекистонни барпо 
этиш ва янги уйғониш даври пойдевори-
ни яратишдек улуғ мақсад йўлида жипс-
лаштириб, янада кучли ва мустаҳкам қил-
моқда. Конституциявий қонун умумхалқ 
овози билан қабул қилинди. У халқимиз-
нинг фаровон жамият, юксак тараққий эт-
ган қудратли давлат барпо этишдек эзгу 
орзулари рўёбга чиқишида мустаҳкам 
ҳуқуқий асос бўлиб хизмат қилади. 

Референдум янги Ўзбекистон орзуси 
— барчамиз, меҳнаткаш, тинчликсевар 
халқимизнинг эзгу мақсади, ҳаётининг 
ажралмас қисмига айланганини бутун 
дунёга намоён этди. Негаки, янгилана-
ётган Конституциямиз моҳиятида эл- 
юртимизнинг азалий умид-ниятлари, юк-
салиш сари интилишлари ўзига хос акс 
этмоқда. Миллионлаб кўнгиллардаги ор-
зулар, дуолар, ниятлар унда мужассам.

 Муқаддас ҳадисларда “Барча амал-
лар ниятларга қараб бўлғусидир”, дейи-
лади. Аввало, шуни мамнуният билан 
қайд этиш керакки, янги таҳрирдаги 

Конституция лойиҳаси умумхалқ муҳо-
камасига қўйилган кезларда холис ният 
қилинди. Бу Конституция халқчил бўл-
син, ҳар бир фуқаро ўз таклифини бил-
дирсин. Токи, уни халқ иродаси билан 
умумхалқ референдумида қабул қил-
ганимиздан кейин, ҳар бир Ўзбекистон 
фуқароси фахр билан “Бу менинг Конс-
титуциям!” деб айта олсин. Ана шу жа-
раёнда Президентимиз “Конституциявий 
ислоҳотларимизнинг бош мақсади — 
инсон қадри, халқ манфаатини амалда 
таъминлашдир”, деган улуғ ниятни бил-
дирган эди. Бошланаётган янги даврдаги 
ўзгаришларга фуқароларимиз бефарқ 
бўлмади, ўзлари ташаббускор бўлиб, 
220 мингдан кўп таклиф берди. 

Пок ниятлар билан бошланган хайр-
ли ишлар “Халқ йўли — Ҳақ йўли” деган 
кўҳна нақлнинг ҳаётимиздаги яна бир му-
наввар кўриниши бўлди.

Янгиланган Бош қонун 
буюк давлат, буюк тарих, 
буюк маданият яратган 

халқ ўзлигидан сўзлайди
Ҳар бир Конституция миллий руҳ, 

маънавият, халқ менталитети, ўзлиги, 
миллат тарихи ва маданияти билан уз-
вий боғланганда янада халқчиллик касб 
этади. Янгиланган Конституциямизда бу 
жиҳатлар ифодасига алоҳида эътибор 
қаратилди. Биз бу руҳни Конституциямиз 
муқаддимасидаёқ яққол сезамиз:

“Биз, Ўзбекистоннинг ягона халқи, 
инсон ҳуқуқ ва эркинликларига, миллий 
ва умуминсоний қадриятларга, давлат 
суверенитети принципларига содиқлиги-
мизни тантанали равишда эълон қилиб, 
демократия, эркинлик ва тенглик, ижти-
моий адолат ва бирдамлик ғояларига са-
доқатимизни намоён қилиб, инсон, унинг 
ҳаёти, эркинлиги, шаъни ва қадр-қим-
мати олий қадрият ҳисобланадиган ин-
сонпарвар демократик давлатни, очиқ ва 
адолатли жамиятни барпо этиш бораси-
да ҳозирги ва келажак авлодлар олди-
даги юксак масъулиятимизни англаган 
ҳолда, давлатчилигимиз ривожининг 
уч минг йилдан зиёд тарихий тажри-
басига, шунингдек, жаҳон цивилиза-
циясига беқиёс ҳисса қўшган буюк 
аждодларимизнинг илмий, маданий 
ва маънавий меросига таяниб, мамла-
катимизнинг бебаҳо табиий бойликла-
рини кўпайтиришга ҳамда ҳозирги ва 
келажак авлодлар учун асраб-авай-
лашга ҳамда атроф-муҳит мусаффо-
лигини сақлашга астойдил аҳд қилиб, 
халқаро ҳуқуқнинг умум эътироф этилган 
принцип ва нормаларига асосланган 
ҳолда, Ўзбекистоннинг жаҳон ҳамжа-
мияти, энг аввало, қўшни давлатлар би-
лан дўстона муносабатларини ҳамкор-
лик, ўзаро қўллаб-қувватлаш, тинчлик ва 
тотувлик асосида мустаҳкамлаш ҳамда 
ривожлантиришга интилиб, фуқаролар-
нинг муносиб ҳаёт кечиришини, миллат-
лараро ва конфессиялараро тотувликни, 
кўп миллатли жонажон Ўзбекистонимиз-
нинг фаровонлигини ва гуллаб-яшнаши-
ни таъминлашни мақсад қилган ҳолда, 
ушбу Конституцияни қабул қиламиз ва 
эълон қиламиз”. 

Энди Конституциямизни варақлаган, у 
билан танишишни ният қилган ҳар бир хо-
рижий мутахассис, аввало, муқаддимаси-
даноқ бизнинг кимлигимизни, буюк давлат, 
буюк тарих, буюк маданият яратган халқ 
эканимизни, қандай улуғ ният ва мақсад-
лар ила келажакка қадам қўяётганимизни, 
бугунги улуғвор ниятларимиз моҳиятида 
буюк аждодларимизнинг улуғвор ишлари 
бардавомлигини англайди. 

Асосий қонунимиз муқаддимасида уч 
минг йилдан зиёд давлатчилик тажриба-
си, жаҳон цивилизациясига беқиёс ҳисса 
қўшган аждодларимизнинг илмий, мада-
ний меросига таяниб уни қабул қилаётга-
нимиз бежиз таъкидланмаган. Чунки ҳар 
қандай кучли тараққий этган давлат асо-
сида иқтисодий ва маънавий омиллар 
мустаҳкам пойдевор бўлиб ётади. Нега-
ки, айнан маънавият инсонлар қалбида 
ўзаро ишонч ва ҳурмат, эътибор, халқ 
ва давлат келажагини биргаликда қуриш 
йўлидаги эзгу интилиш, ибратли фази-
латларни камол топтиради. Янгиланган 
Конституциямиздаги қатор моддаларда 
ҳар бир фуқарога илмий, техникавий 
ва бадиий ижод эркинлиги, маданият 
ютуқларидан фойдаланиш ҳуқуқи кафо-
латланиши, давлат жамиятнинг мада-
ний, илмий ва техникавий ривожланиши 
ҳақида ғамхўрлик қилиши, тарихий, маъ-
навий, маданий, илмий ва табиий мерос 
давлат томонидан муҳофаза қилиниши, 
оила, ота-она ва фарзандлар бурчи, таъ-
лим-тарбия, ижтимоий ахлоқ билан боғ-
лиқ қатор модда ва нормалар, аввало, 
миллий ўзлигимиз асосига қурилганлиги 
билан ажралиб туради.

Халқ Конституцияси 
билан халқчил 
давлат сари!

“Янги таҳрирдаги Конституцияни 
ишлаб чиқишда Ўзбекистон фуқарола-
рининг мисли кўрилмаган фаоллиги, бир 
томондан, давлат раҳбари олиб бораёт-
ган демократик ислоҳотлар  сиёсатини 

кенг қўллаб-қувватлаётганидан, иккин-
чи томондан, янги Ўзбекистонни барпо 
этиш мақсадларига эришиш самара-
дорлигидан чуқур ва самимий манфаат-
дорлигидан далолат беради”. Оммавий 
ахборот воситалари орқали жуда кўп 
хорижий олимлар, кузатувчилар фик-
рини ўқиб, тўғриси ғурурландим. Улар 
қаторида Хитой Ижтимоий фанлар ака-
демиясининг Россия, Шарқий Европа 
ва Марказий Осиё институти директори 
Сун Чжуанжининг фикрлари асл воқелик 
эътирофидир. Ҳақиқатан ҳам, халқимиз-
нинг мисли кўрилмаган фаоллиги хори-
жий меҳмонларнинг нафақат ҳайрати, 
ҳавасини ҳам келтирди. Бу чиндан ҳам 
халқ конституцияси бўлди.

Ҳуқуқшунос мутахассислар, олимлар-
нинг айтишича, дунёдаги кўп давлатлар 
конституциялари обрўли, эътиборли 
олимлар, ҳуқуқ илмининг етук билим-
донлари томонидан ишлаб чиқиларкан. 
Шунга кўра, улар назарий асослар, қонун 
тили, мазмун нуқтаи назаридан юқори 
баҳоланар экану, аммо уларда халқчил-
лик ва халқ руҳи етишмас экан. Қайсики 
давлатда унинг асосий қонунлари халқ 
хоҳиш-иродаси билан референдум асо-
сида қабул қилинса, шу давлат фуқаро-
лари “Бизнинг Конституциямиз чинакам 
халқчил бўлди”, дея фахрланаркан. Не-
гаки, айнан референдум орқали Консти-
туцияни қабул қилиш, унга ўзгартишлар 
киритиш бу энг инсонпарвар, халқчил, юк-
сак демократик ёндашув ҳисобланади. Бу 
жараёнда фуқароларимиз бефарқ бўл-
масдан, ўзлари ташаббускор бўлиб, 220 
мингдан кўп таклиф бергани унинг нақа-
дар халқчиллигини кўрсатиб турибди. 

Яна дунё экспертлари алоҳида 
эъти бор қаратган муҳим жиҳат шунда-
ки,  Конс титуциямизнинг янги таҳрири 
муқаддимаси “Биз, Ўзбекистоннинг 
ягона халқи...”, деб бошланади. Мута-
хассислар фикрича, бундай бошланиш 
бошқа дунё конституцияларида учра-
майди. Шунинг ўзи ҳам яна бир карра 
халқчил Конституция эканини намоён 
этиб турибди. 

Референдум ўзига хос ватанпарвар-
лик, маънавий бирлик, халқимиз сиёсий 
маданиятининг ўзига хос кўзгуси бўлди. 
Ўзбекистон тарихида биринчи марта 
мамлакатда фаолият кўрсатаётган беш-
та сиёсий партия, фуқароларнинг ўзини 
ўзи бошқариш органларидан жами 43 
мингдан зиёд вакил овоз бериш жараён-
ларини бевосита кузатиш имкониятига 
эга бўлди. Референдум участкалари-
га ўрнатилган видеокамералар онлайн 
трансляция орқали овоз бериш жараён-
ларини одамлар кузатиб борди.

Овоз бериш куни нафақат Ўзбекис-
тонда яшаётган 130 дан зиёд миллатга 
мансуб фуқароларимиз, балки хорижий 
давлатларда яшаётган ватандошлари-
миз ҳам байрамона кайфиятда, оиласи, 
фарзандлари билан овоз бериш жара-
ёнларида иштирок этгани халқимиз маъ-
навий бирлигининг намунасидир. Рефе-
рендумда хорижда истиқомат қилаётган 
ватандошларимиз учун 39 та давлатда 
ташкил этилган 55 та референдум участ-
касида овоз бериш имконияти яратилди.

Бу куннинг умр бўйи ёддан чиқмай-
диган яна бир муҳим жиҳати, унда турли 
касб-кордаги, ёшдаги ватандошлари-
мизнинг фавқулодда фаоллиги бўлди. 
Ҳатто юз билан юзлашган оталаримиз, 

 момоларимиз, янги оила қурган келин- 
куёвлар, юксак ишонч ва умид билан 
қатнашган ёшларимиз фаоллиги ҳамма-
мизни тўлқинлантирди. 

Ҳар бир муҳим масалани эл-юрт би-
лан маслаҳатлашиш бизнинг энг кат-
та миллий қадриятимиз ҳисобланади. 
Соҳибқирон Амир Темур тузукларида 
энг муҳим масалаларни машварату, 
маслаҳат билан амалга оширганини 
 таъкидлайди.

“Инсон қадри учун!” 
тамойили янгиланган 

қомусимизнинг юрагига 
айланди

Муқаддас динимиз, буюк алломала-
римиз бой илмий ва маънавий меросида 
ҳам инсон — ҳаёт гавҳари, тенгсиз мўъ-
жиза сифатида улуғланади.

Янгиланган Конституция мамлакати-
мизнинг узоқ муддатли тараққиёт стра-
тегиялари, умуман, юртимиз ва халқи-
мизнинг эртанги фаровон ҳаёти учун 
мустаҳкам ҳуқуқий асос ҳамда ишончли 
кафолат яратди. Негаки, “Инсон қадри 
учун” ғоясини ҳамда ҳозирги ислоҳотлар-
нинг бош тамойили бўлган “Инсон — жа-
мият — давлат” деган ёндашув Консти-
туциямиз мазмун-моҳиятига чуқур син-
гиб, амалий ҳаётимизда бош қадриятга 
айланди. Инсон қадр-қиммати, шаъни 
ва ғурури бундан буён барча соҳаларда 
биринчи ўринда туриши янги таҳрирдаги 
Бош қонунимизнинг қатор моддаларида 
муҳрлаб қўйилди.

Инсон қадри, бахт-саодати, фаровон-
лиги ҳамма даврларда буюк аждодла-
римиз таълимотларининг бош мазмуни 
бўлиб келган. Имом Бухорий тарихга 
муҳрлаб кетган муқаддас ҳадислардан 
тортиб, Абу Наср Форобий таълимот-
лари, Абу Али ибн Сино ва Абу Райҳон 
Беруний қарашлари, Соҳибқирон Амир 
 Темур давлатчилик назарияси, Алишер 
Навоийнинг гуманистик ғоялари моҳия-
тида ҳам инсонпарвар давлат тузиш 
мақсади ётади. Ана шу маънода, Консти-
туциямизга киритилган халқчил мақсад-
ларни ифодалаган нормалар аждодла-
римиз орзу-ниятларига ҳамоҳанг экани-
ни кўрамиз.

Жумладан, Абу Али ибн Сино жами-
ят кишиларнинг ўзаро келишуви асосида 
қабул қилинадиган адолатли қонунлар 
ёрдамида бошқарилиши лозимлигини 
таъкидлайди. Жамият аъзоларининг 
ҳаммаси бу қонунга итоат этишлари ло-
зимлигини уқтиради. 

Абу Наср Форобий эса, агар инсон-
лар ҳамжиҳат фаровон ҳаёт барпо этиш 
учун зарур бўлган ахлоқий тамойиллар, 
фазилатлар, адолат, ахлоқий хулқ-атвор 
ва бошқалар ҳақида етарли билимга эга 
бўлса, эркинлик, тенглик, фазилатли 
ҳаёт асосида мукаммал жамоага бирла-
шиши мумкин деб ҳисоблайди. 

Соҳибқирон Амир Темур ўз давла-
тининг куч-қудратини ошириш ва мус-
таҳкамлаш учун, биринчи навбатда, 
ҳарбий ва энг муҳим иқтисодий ислоҳот-
лар ўтказгани маълум. Улар замирида 
донишмандлар ақл-идроки, ғоялари 
мужассам эди. Айниқса, тараққиёт учун 
ягона давлат, ўзаро тотувлик, қулай мул-
кий ва ҳуқуқий шароит яратишга, халқ 

фаровонлигини таъминлашга алоҳида 
эътибор бўлган.

Амир Темур ҳамиша инсон манфаат-
ларини кучайтиришга интилиб, ирқи, 
миллати, дини ва келиб чиқишидан қатъи 
назар, инсонларнинг бир бутун ҳудудда 
яшаши мумкинлиги тўғрисидаги “ягона 
макон” ғоясининг илк ташаббускори эди. 

Алишер Навоий ижоди замирида, 
аввало, инсон ва унинг қадр-қиммати 
туради. Мутафаккир наздидаги комил 
инсон пок қалби ва ниятлари, эзгу сўзи 
ва амали билан ҳам халққа фойда кел-
тириши керак. Эл-юрт манфаати учун 
курашадиган кишиларни ҳақиқий инсон, 
деб атайди.

Янги таҳрирдаги Конституциямиз 
моҳиятида “Ўзбекистон ижтимоий дав-
лат” деган тушунча ётади. “Ижтимоий 
давлат” тушунчаси “Инсон қадри” тушун-
часи билан чамбарчас боғлиқ. Ушбу ғоя-
нинг туб негизида, аввало, инсон қадрини 
улуғлаш, аҳолига хизмат қилишдек оли-
жаноб мақсад мужассам. Ижтимоий дав-
лат ҳар бир инсон учун ижтимоий тенглик 
ва адолат тамойиллари асосида муносиб 
яшаш шароитини яратиб беради. 

Шунингдек, ижтимоий давлат муҳтож-
ларга уй-жой, яшаш учун зарур бўлган 
истеъмол товарларининг энг кам миқдо-
ри белгилаб қўйилишини назарда тута-
ди. Шахс ва унинг оиласи муносиб ҳаёт 
кечириши учун етадиган иш ҳақи, банд-
ликни таъминлаш, хавфсиз меҳнат ша-
роитини яратиш, камбағалликни қисқар-
тиришни талаб қилади.

Мамлакатимизда кейинги йилларда 
аҳоли турмуш даражасини юксалтириш, 
бандликни таъминлаш, кафолатланган 
сифатли таълим, малакали тиббий ёр-
дам, барча учун тенг имкониятлар яра-
тиш, оилалар, болалар, аёллар, қария-
лар, ногиронлиги бор шахсларни ҳар 
томонлама қўллаб-қувватлаш борасида 
амалга оширилаётган ислоҳотлар зами-
рида ҳам ана шундай эзгу мақсад бор.

Миллий давлатчилигимиз тарихини 
ўрганганимизда ҳам “ижтимоий дав-
лат” тушунчаси шунга ўхшаш номларда 
кўплаб учрашига гувоҳ бўламиз. Ма-
салан, Абу Наср Форобийнинг “Фозил 
одамлар шаҳри” асарида фозил шаҳар 
ҳақида билдирилган фикрлар ҳам ай-
нан “ижтимоий давлат” тамойилининг 
 мазмун-моҳиятига уйғун. 

Президентимиз ушбу тушунчани 
изоҳлар экан, “Ижтимоий давлат бу, 
энг аввало, инсон салоҳиятини рўёб-
га чиқариш учун тенг имкониятлар, 
одамлар муносиб ҳаёт кечиришига 
зарур шароитлар яратиш, камбағал-
ликни қисқартириш, демакдир”, дея 
таъриф берган эди. 

Назаримизда, буюк боболаримиз 
орзу қилган ва ўз асарларида келтирган 
 “фозил шаҳар орзуси” “ижтимоий дав-
лат” тушунчаси моҳиятидаги халқпарвар 
ёндашувда мужассам.

Барча соҳалардаги ўзгаришлар моҳи-
ятидаги “Инсон қадри учун”, “Халқ рози-
лиги” тамойиллари айнан аждодлари-
мизнинг буюк қарашлари ва орзуларига 
уйғун бўлган халқчил сиёсат моҳиятини 
ўзида акс эттириб турибди. Шу маънода, 
янги Ўзбекистонни барпо этишга кири-
шилган илк кунлардан бошлаб давлати-
миз раҳбарининг халқимизга бўлган чек-
сиз муҳаббати ва фарзандлик эҳтироми 
билан барча соҳалардаги ислоҳотлар 

марказида бўлган инсон, унинг қадри, 
ҳуқуқи, бахтли ҳаёт кечириши учун унга 
шароит ва имкониятлар яратиб бериш 
билан боғлиқ улуғ нияти Конституциямиз 
марказига олиб чиқилиб, инсонпарвар-
лик ғояси янги таҳрирдаги Бош қонуни-
миз юрагига айланди.

“Менинг Конституциям!”
Ўзбекистонда инсонпарвар, демокра-

тик ҳуқуқий давлат қуриш — конституция-
вий ислоҳотларнинг муҳим мақсадига 
айланди. Референдум якунларини таҳ-
лил қилар эканмиз, “Конституциянинг 
ягона манбаи ва муаллифи халқдир”, 
деган хулосага келамиз. Шундай экан, 
эндиликда ҳар бир ватандошимиз “Янги 
Ўзбекистон Конституцияси — менинг 
Конституциям!”, деб юксак ғурур билан 
айта олади. 

Ишсизликдан ҳимояланиш, кафолат-
ланган сифатли таълим, малакали тиб-
бий ёрдам, барча учун тенг имкониятлар, 
оилалар, болалар, аёллар, қариялар, 
ногиронлиги бор шахсларни ҳар томон-
лама қўллаб-қувватлаш ҳам ижтимоий 
давлатнинг асосий вазифасидир. Шулар 
қаторида яшаш учун зарур ресурслар 
— ичимлик сув, табиий газ, электр энер-
гияси, транспорт ва бошқа қулайликлар 
билан таъминланиш, мажбурий меҳнат-
га тақиқ қўйиш ҳам ижтимоий давлатда 
муҳим аҳамият касб этади.

Бир сўз билан айтганда, ижтимоий 
давлатда ҳеч ким эътибордан четда 
қолмайди, ўз муаммолари билан ёлғиз 
ташлаб қўйилмайди.

Инсон қадрини амалда энг олий қад-
рият даражасига кўтаришга қаратилган 
барча амалий ишларимизнинг мустаҳкам 
ҳуқуқий асосларини яратиб, эртанги ку-
нимиз, келажагимиз қандай бўлишини 
белгилаб олдик. Қизғин муҳокамалар 
ва очиқ, шаффоф мулоқотлар даврида 
халқимизнинг ҳуқуқий, сиёсий мадания-
ти, мулоқот даражаси ўсди. Бу ҳаётимиз, 
дунёқарашимиз қанчалар яхши томонга 
ўзгарганини намоён этди.

Шу боис, барчамиз Конституцияга 
киритиш таклиф этилган янги норма ва 
қоидаларни онгу тафаккуримиз, қалби-
миздан ўтказиб, уларга холис ва ҳаққоний 
муносабатимизни билдирдик. Кузатишла-
римизга якун ясаб шуни айта оламизки, 
янги таҳрирдаги Конституцияни қабул 
қилишимиз Ўзбекистоннинг янги тарихий 
тараққиёт босқичига қадам қўяётганини 
кўрсатувчи муҳим омил бўлди.

Янги Ўзбекистонни барпо этиш учун, 
ижтимоий-сиёсий, ҳуқуқий-маънавий 
пойдевор яратилди. Юртимизнинг ин-
сон ҳуқуқлари, демократик ислоҳотлар, 
очиқлик, ошкоралик, шаффофлик бора-
сидаги обрў-эътибори бир неча баробар 
кўтарилди. 

Ўзбекистон янгиланган Конституция 
билан янги тарихий тараққиёт сари қа-
дам қўяётганини дунёга намоён этди. Бу 
мунаввар йўлнинг бошланиши бўлди. 
Референдум миллати ва элатидан қатъи 
назар, ягона ва қудратли Ўзбекистон 
халқини янада жипслаштиришга, улуғвор 
мақсадлар сари сафарбар этишга хиз-
мат қилди. Ундаги фаоллигимиз билан 
биз ўзимиз, оиламиз, фарзандларимиз 
мана шу муқаддас заминда янада  эркин 
ва фаровон яшаши учун мустаҳкам 
 пойдевор яратдик!

Минҳожиддин МИРЗО,
Республика Маънавият ва 
маърифат маркази раҳбари

буюк ма¿сад йºлида битта ¿албга айланди
ЯНГИ ªЗБЕКИСТОН ХАЛ¯И

 МуҚАДДАС ҲАДИСлАР-
ДА “БАРчА АМАллАР 

нИЯТлАРГА ҚАРАБ 
БЎлғуСИДИР”, ДЕйИлАДИ. 

АввАлО, ШунИ 
МАМнунИЯТ БИлАн 

ҚАйД ЭТИШ КЕРАККИ, 
ЯнГИ ТАҲРИРДАГИ 

КОнСТИТуцИЯ 
лОйИҲАСИ уМуМХАлҚ 

МуҲОКАМАСИГА 
ҚЎйИлГАн КЕзлАРДА 

ХОлИС нИЯТ ҚИлИнДИ. 
Бу КОнСТИТуцИЯ 

ХАлҚчИл БЎлСИн, 
ҲАР БИР ФуҚАРО 

Ўз ТАКлИФИнИ 
БИлДИРСИн. ТОКИ, 

унИ ХАлҚ ИРОДАСИ 
БИлАн уМуМХАлҚ 

РЕФЕРЕнДуМИДА ҚАБул 
ҚИлГАнИМИзДАн КЕйИн, 

ҲАР БИР ЎзБЕКИСТОн 
ФуҚАРОСИ ФАХР 

БИлАн “Бу МЕнИнГ 
КОнСТИТуцИЯМ!” 

ДЕБ АйТА ОлСИн. 

ТараққиёТ йўлиЭъТироф

Шунингдек, жойларда тадбир-
корлик муҳитини яратиш ва ривож-
лантириш учун вертикал тарзда 
масъул лавозимлар жорий этилди. 
Камбағалликни қисқартириш бўйи-
ча хорижий давлатлар тажрибаси 
мунтазам ўрганилиб, бу бўйича 
қатор дастурлар ишлаб чиқилди. 
Яъни ижтимоий-иқтисодий соҳада-
ги мазкур ислоҳотлар камбағаллик-
ка қарши курашишда муҳим пойде-
вор вазифасини  ўтаяпти.

Ушбу йўналишдаги ишларда 
изчиллик таъминланяпти. Бир 
йўналишдаги ишлар бошқаси би-
лан боғлиқ ҳолда олиб бориляпти. 
Энг асосийси, бу масалалар дои-
мий эътибор ва диққат марказида. 
Жумладан, давлатимиз раҳбари 
яқинда пойтахтимизда бўлиб ўтган 
иккинчи Тошкент халқаро инвести-
ция форумидаги нутқида ҳам бун-
га алоҳида тўхталиб, ислоҳотлар 

 Ўзбекистоннинг минтақадаги иқти-
содиёти энг юқори диверсифика-
ция қилинган мамлакат сифатидаги 
мақоми янада мустаҳкамланишига 
хизмат қилаётганини таъкидлади. 

Бир йилнинг ўзида 100 мингга 
яқин янги корхона ташкил қилиниб, 
киритилган хорижий сармояларнинг 
йиллик ҳажми 10 миллиард дол-
ларга етгани ёки 2017 йилдагига 
нисбатан 3 баробар ошгани, 1 мил-
лионга яқин аҳоли камбағалликдан 
чиқарилиб, камбағаллик даражаси 
17 фоиздан 14 фоизга туширилгани 
қайд этилди. Ваҳоланки, ислоҳот-
лар бошланган даврда бу кўрсаткич  
30 фоиздан юқори эди.

Юртимиздаги ўзгаришлар халқа-
ро ташкилотлар эътиборини ҳам 
ўзига тортмоқда. Хусусан, Камбағал-
ликка қарши кураш бўйича глобал 
тадқиқот маркази (J-PAL)нинг Евро-
па бюроси май ойида ўз эътиборини 
юртимизга қаратди. У Ўзбекистонни 
ойнинг энг яхши мамлакати, деб 
 эълон қилди. 

“Май ойида бизнинг эътиборимиз 
Ўзбекистонга қаратилди, бу ерда  
J-PAL Europe фактик маълумотларни 
мамлакатда камбағалликни камайти-
риш сиёсатига жалб қилиш имконият-
ларини ўрганмоқда”, дейилади J-PAL 
Европа бюроси баёнотида.

Қарорда туризм соҳасида юзага ке-
лаётган муаммоларни муҳокама қилиб 
бориш, уларни тезкор бартараф этиш, 
туристик салоҳиятни ошириш чора-тад-
бирларини кўриш, маҳаллий ва хорижий 
сайёҳлар сонини кўпайтириш бўйича 
таклифлар тайёрлаш вазифаси қўйил-
ган.

Шу нуқтаи назардан, бугун биз соҳада 
эришилган ютуқ ва камчиликлар ҳақида-
ги мулоҳазаларимизни эътиборингизга 
ҳавола этишни жоиз билдик. 

Туризм жаҳон иқтисодиётининг муҳим 
тармоқларидан бирига айланиб бор-
моқда. Боиси, бу соҳа аҳоли бандлигини 
таъминлаш ва даромадини оширишда 
муҳим ўрин тутади. Яъни туризм орқа-
ли топилган даромаднинг 30 фоизи 
одамларга иш ҳақи сифатида берила-
ди, саноатда ва бошқа тармоқларда бу   
10 фоиздан ошмайди. Демак, туризмни 
ривожлантириш иқтисодий барқарорлик 
ва фаровонликка хизмат қилади.

Ўзбекистон бой маданий ва тарихий 
мероси, меҳмондўст халқи ва гўзал та-
биати билан туризм соҳасида катта им-
кониятга эга. Мамлакатимизда 8,2 минг 
маданий мерос объекти мавжуд бўлиб, 
уларнинг бир қисми ЮНЕСКОнинг Бу-
тунжаҳон мероси рўйхатига киритил-
ган. Тошкент, Самарқанд, Бухоро, Хива, 
Шаҳрисабз, Термиз шаҳарлари жаҳонга 
машҳурлиги билан ажралиб туради.

Сўнгги йилларда юртимизда бу бора-
даги салоҳиятдан унумли фойдаланишга 
эътибор кучайди. Туризмни ривожланти-
ришга қаратилган қатор меъёрий-ҳуқуқий 
ҳужжатлар қабул қилинди ва институ-
ционал тизим шакллантирилди. Натижа-
да туризм миллий иқтисодиётнинг “ўсиш 
нуқталаридан” бирига айланган. 

Бизда туризмнинг қарийб барча турла-
ри — тарихий-маърифий, гастрономик, 
соғломлаштириш, тоғ, агро, эко, архео-
логик, зиёрат туризмини учратиш мум-
кин. Тиббий туризм санаторий-курорт 
муассасаларида ривожланиб бормоқда. 
Сўнгги йилларда ҳар бир ҳудуднинг ўзига 
хос хусусиятларини ҳисобга олган ҳолда 
сайёҳларни жалб қилиш мақсадида тур-
ли ижтимоий-маданий кўнгилочар тад-
бирлар ташкил этиляпти. Ипак ва зира-
ворлар, Халқаро ҳунармандлик, Бойсун 
баҳори, Халқаро бахшичилик санъати, 
Халқаро гуллар фестиваллари, миллий 
спорт турнирлари каби тадбирлар бунга 
мисол бўла олади. 

Ҳудудларда MICE туризми, яъни иш-
билармонлик туризми доирасида ягона 
реестр яратилди ва “Meetings & Events 
Catalogue” ишлаб чиқилди. Тадбирлар-
ни мувофиқлаштириш учун кўргазмалар 
маркази ташкил этилди ва салоҳиятли 
объектлар ўрганилди. Натижада сайёҳ-
лар сони сезиларли даражада ошди, 
туризм бизнеси фаол ривожланди, меҳ-
монхоналар сони кўпайди ва туризмнинг 
янги турлари пайдо бўлди.

Пандемия таъсири қандай 
бартараф этилмоқда?

Коронавирус пандемияси туризм 
соҳаси ва унга алоқадор тармоқлар-
га жиддий таъсир кўрсатди. Гидлар, 

 ҳунармандлар, меъморий ёдгорликлар 
ва санаторий-курорт муассасалари, уму-
мий овқатланиш шохобчалари ходим-
лари, транспорт ва бошқа тармоқларда 
ишлаётган юз мингдан ортиқ аҳоли да-
ромади кескин камайди. 2020 йилда 1,8 
миллион киши учун ички саёҳат ташкил 
этилган бўлса, 2021 йилда бу рақам пан-
демия сабаб 1,5 миллион кишидан ибо-
рат бўлди. 

Президентимиз қарорида миллий 
туризм маҳсулотини хорижий туризм 
бозорларида кенг тарғиб қилиш вази-
фаси ҳам қўйилди. Бунинг аҳамияти 
пандемия дан энг кўп зарар кўрган ту-
ризм ва унга алоқадор тармоқларни қўл-
лаб-қувватлаш, иш ўринларини сақлаб 
қолиш, даромадларни ошириш ва ту-
ризм соҳасини янада ривожлантириш 
устувор вазифа бўлиб қолаётганида кўз-
га ташланади. Шу боис, туристик хизмат-
лар, туризм инфратузилмасини дивер-
сификация қилиш ва сифатини ошириш, 
хорижий инвестицияларни жалб этиш, 
туризмни самарали ташкил этиш асоси-
да соҳани янада ривожлантириш, туризм 
маҳсулотларини (брендларни) реклама 
қилиш, мамлакатимиз туризм салоҳия-
тини жаҳон бозорида кенг тарғиб қилиш 
муҳим аҳамият касб этади. 

Маълумот учун айтиш жоиз, 2022 йил-
да Ўзбекистонга келган чет эллик сай-
ёҳлар сони деярли 2 баробар ошди. Агар 
2017 йилда улар сони 2,7 миллионни 
ташкил этган бўлса, 2022 йилда бу кўр-
саткич 5,2 миллионга етди. 2022 йилда 
Ўзбекистонга сайёҳлар асосан, Қозоғис-
тон, Тожикистон ва Қирғизистондан кел-
ган. Очиғи, уларнинг асосий қисми сайёҳ 
сифатида эмас, балки мамлакатимизда 
яшаётган қариндошларини кўриш, шу 
баҳона даволаниш ёки тиббий кўрик-
дан ўтиш мақсадида ташриф буюрган. 
Дам олиш ва ҳордиқ чиқариш мақсади-
да  Ўзбекистонга 385 минг киши ташриф 
 буюриб, энг кўп чет эллик фуқаролар 
Россия (37,6 фоиз), Қозоғистон (11,2 
фоиз) ва Туркиядан (6,3 фоиз) келган.

2022 йилда Ўзбекистонга келган 
сайёҳ лар сони 2021 йилдагига нисба-
тан 3,4 миллион кишига кўп бўлди ва 
ўсиш 2,8 баробардан ҳам ортиқни таш-
кил этди. Бунинг натижасида туризм 

 хизматлари экспорти сезиларли даража-
да ошди. 2017 йилда туризм хизматлари 
экспорти 546,9 миллион АҚШ доллари-
ни,  2022 йилда эса бу кўрсаткич 2,9 ба-
робар ошиб, 1610,5 миллион долларни 
ташкил этди.

2017-2022 йилларда хизматлар экс-
портининг умумий ҳажмида туризм хиз-
матлари экспортининг улуши 1,8 баро-
бар ошди. Агар 2017 йилда бу кўрсаткич 
22,1 фоизни ташкил этган бўлса, 2022 
йилда 40,7 фоизга етди.

“Ўзбекистон бўйлаб 
саёҳат қил” дастури 

самараси
Яна бир муҳим жиҳат, коронавирус 

пандемияси даврида дунё бўйлаб ички 
туризм тез ривожланди. Ўзбекистонда 
ҳам 2019 йилда туризм соҳаси даромад-
ларининг 34 фоизи ички туризм ҳисса-
сига тўғри келган бўлса, 2021 йилда 66 
фоиз ни ташкил этди. Аҳоли  фаровонлиги 

2003 йилда ташкил этилган J-PAL 
камбағалликка қарши кураш бўйича 
глобал тадқиқот марказидир. Унинг 
Европа, Африка, Жанубий ва Шимо-
лий Америка, Яқин Шарқ, Жанубий 
ва Жануби-шарқий Осиёдаги етакчи 
университетларда 7 та ҳудудий ва-
колатхонаси мавжуд.

J-PALнинг асосий таркиби 400 
дан ортиқ мутахассисдан иборат. 
Бутун дунё бўйлаб 300 га яқин про-
фессор-ўқитувчи билан ҳамкор-
ликда ишлайди. Марказнинг бутун 
фаолияти давомида 91 мамлакатда  
1 минг 94 та тадқиқот ўтказилди.

Камбағалликка қарши кураш ва 
аҳолини ижтимоий муҳофаза қи-
лишни ташкил этиш юртимизда юри-
тилаётган сиёсатнинг устувор йўна-
лишидир. Сўнгги 5 йил давомида бу 
борада кенг кўламли ишлар амалга 
оширилди. Яъни камбағалликка қар-
ши фаол кураш бошланди ва уни 
бартараф этиш бўйича комплекс 
ёндашувлар ишлаб чиқилмоқда. 
Сўнгги икки йилдаги ислоҳотлар кун 
тартиби пандемия келтириб чиқа-
радиган салбий таъсирларга жавоб 
бериш учун тузатилди. 

Ўтган йилнинг май ойида J-PAL 
Иқтисодий тадқиқотлар ва ислоҳот-
лар маркази томонидан камбағал-
ликка қарши кураш бўйича давлат 
дастурлари самарадорлигини оши-
риш бўйича Ўзбекистон ҳукумати 

билан ҳамкорликда инновацион 
ёндашувларни ишлаб чиқиш ва 
синовдан ўтказишга кўмаклашиш 
мақсадида семинар ташкил қилин-
ган эди.

Ҳозир эса камбағалликка қарши 
курашга қаратилган биринчи давлат 
дастурларининг самарадорлигини 
ва уларнинг реал даромадлар ўси-
ши ва камбағалликни камайтириш-
га потенциал таъсирини баҳолаш 
 бўйича тадқиқотни бошламоқда.

Мутахассислар “маҳаллабай” ти-
зими орқали татбиқ этиладиган “Ҳар 
бир оила — тадбиркор” дастури ва 
“Ишга марҳамат” мономарказлари 
фаолияти, жумладан, ташқи мигра-
ция йўналиши самарадорлигини 
замонавий илғор воситалар (мето-
дология) билан баҳолаш масалала-
рини кўриб чиқмоқда.

Давлат дастурлари самарадор-
лигини баҳолашнинг бундай усу-
ли Ўзбекистонда илк бор жорий 
этилмоқда. Бу бир вақтнинг ўзида 
камбағалликнинг кўплаб жиҳатла-
рини ҳал этишга қаратилган истиқ-
болдаги дастур ва стратегияларни 
ишлаб чиқишда муҳим аҳамият 
касб этади.

Дилшод УЛУҒМУРОДОВ,
“Янги Ўзбекистон” мухбири

Ўзбекистон камбағалликни қисқартириш борасида ўзига 
хос тажрибага эга бўлиб бораётган мамлакатга айланмоқда. 
Бунда, айниқса, аёллар ва ёшларни қамраб олувчи ижтимоий 
дафтарлар жорий этилиб, аҳоли билан мулоқот амалиёти 
тобора оммалашаётгани эътиборга молик. 

ФАОЛ ТУРИЗМ РИСОЛАСИ

Нурбек ЁҚУБОВ,
Макроиқтисодий ва 
ҳудудий тадқиқотлар 
институти етакчи илмий 
ходими

ҳамда юртимизнинг туристик жозибадор-
лигини оширишда ички туризмнинг юқо-
ри аҳамиятини эътиборга олиб, уни ри-
вожлантиришга қаратилган “Ўзбекистон 
бўйлаб саёҳат қил” дастури доирасида 
кенг тарғибот-ташвиқот ишлари олиб бо-
рилмоқда. 

Мамлакатимиз иқтисодиётида маз-
кур соҳада сезиларли даражада катта 
ютуқларга эришилганини кўриш мумкин. 
Масалан, сўнгги йилларда туризм ол-
дидаги 11 катта муаммодан 6 таси ҳал 
қилинди. Хусусан, сайёҳларга виза бе-
риш эркинлаштирилди. Аэропортларда 
навбатлар ва текширишларга барҳам 
берилди, “яшил” йўлаклар ташкил этил-
ди, вокзалларда ҳам қулай шароит яра-
тилди. Меҳмонлар электрон рўйхатдан 
ўтказиладиган бўлди ва уларнинг эркин 
ҳаракатланиши учун ҳамма шароитлар 
яратилди. Валюта айирбошлашга чек-
ловлар бекор қилинди.

Меҳмон ўринлари сони 3 баробар 
кўпайиб, 125 мингтага етди (2017 йил-
да 37 мингта эди). Туристик корхоналар 
учун ижтимоий солиқ ва айланма солиқ 
ставкалари 1 фоиз этиб белгиланди, ер 
солиғи ва мол-мулк солиқ ставкалари 90 
фоизга камайтирилди.

Мамлакатимизда бу йўналишда 
малакали кадрлар тайёрлашга эъти-
бор кучайди. Юртимизда фаолият 

юритаётган олий ўқув юртларини ҳар 
йили шу йўналишда 500 дан ортиқ та-
лаба бакалавриат, 40 дан ортиқ тала-
ба магистратура бўйича тамомлай-
ди. Шунингдек, ихтисослаштирилган  
12 та касб-ҳунар коллежини 3,5 мингдан 
ортиқ ёш мутахассис битирмоқда.

Сайёҳлик бўйича 
жозибадорликни ошириш 
учун нима қилмоқ керак?

Соҳада эришилган бундай ютуқлар 
бир қатор халқаро ташкилотлар томони-
дан ҳам эътироф этилмоқда. Масалан, 
Канаданинг Arton Capital компанияси 
томонидан эълон қилинган рейтингда 
Ўзбекистон Марказий Осиёдаги энг 
меҳмондўст мамлакат сифатида қайд 
этилди. Юртимиз  Марказий Осиё мин-
тақасида биринчи, умумий рейтингда эса 
25-ўринни эгаллади. 

Албатта, ҳали олдинда долзарб вази-
фалар ҳам талайгина. Зеро, юртимизда 
сайёҳликни ривожлантириш бўйича катта 
салоҳият борлигига қарамасдан, ҳали-ҳа-
нуз зиёрат объекти сифатида асосан, та-
рихий қадамжолар, қадимий обидалар 
танланаётгани сайёҳлар оқимини кўпай-
тиришга тўсқинлик қилмоқда. Ҳолбуки, 
юртимизда сайёҳларни жалб қиладиган, 
уларнинг узоқроқ муддат қолишини таъ-
минлайдиган, қайта-қайта келишига замин 
яратадиган йўналишлар кўп. 

Масалан, этник туризмни олайлик. 
Этник туризм — этник, лингвистик ва 
маданий таркибий қисмларга эга бўлган 
туризм соҳаларидан бири. Бу уларнинг 
турмуш тарзи, маданияти ва тили билан 
танишиш, шунингдек, саёҳатчиларнинг 
тарихий ватанига ташриф буюришга 
қаратилган бўлиши мумкин. Этник ту-
ризмни ривожлантириш борасида катта 
имкониятлар мавжуд. Чунки мамлакати-
мизга келган сайёҳларнинг 89,1 фоизи 
қариндошлариникига ташриф буюради.

Экотуризмни ривожлантириш ҳам шун-
дай истиқболли йўналишлардан бири.  

У ҳудуднинг табиий ва маданий- 
этнографик хусусиятлари ҳақида та-
саввурга эга бўлиш учун асл табиий 
масканларга саёҳатни ўз ичига олади. 
Ўзбекистонда шундай яшил, баҳаво ҳу-
дудлар кўп. Бу борадаги имкониятдан 
тўлақонли фойдаланиш яхши самара бе-
ради. Шу боис, сайёҳлар энг кам боради-
ган ана шундай ҳудудларда транспорт ва 
жойлаштириш воситаларига бир вақтнинг 
ўзида чегирмалар тақдим этиш шаклида 
маркетинг кампанияларини ишлаб чиқиш 
муҳим аҳамиятга эга. Қолаверса, турли 
ҳудудларда бу йўналишда фестиваллар 
ташкил қилиш ҳам сайёҳлар эътиборини 
жалб этишга хизмат қилади. 

Транспортдан 
фойдаланиш имкониятини 

ошириш лозим
Президентимиз қарорида туризм ва 

маданий мерос объектларига олиб бо-
радиган автомобиль йўлларини таъ-
мирлаш, давлат бюджетидан маҳаллий 
авиақатнов йўналишларини субсидия-
лаш учун қўшимча маблағлар ажратиш 
чора-тадбирлари белгиланди.

Бу мамлакатимиз туризм салоҳияти-
ни оширишда жуда муҳимдир. Сабаби, 
“Очиқ осмон” режимига ўтган давлатлар-
да авиаташувчилар ўртасидаги рақобат 
кескин кучайиб бормоқда. Бу нархлар 
пасайишига, йўналишлар хилма-хиллиги 
ортишига ва ҳаво қатновининг тез ўсиши-
га олиб келади. Аммо мамлакатимизда 
бу борада ҳали ишлар талаб даража-
сида, деб бўлмайди. Масалан, Лондон 
ва Берлиндан Тошкентга авиачипталар 
нархи Олмаотага қараганда 30 фоиз, 
 Истанбулга қараганда 2,7 баробар, Тби-
лисига қараганда 2,1 баробар қиммат.

Мамлакатнинг барча ҳудудларида 
автомобилларни ижарага бериш хиз-
матларини ривожлантириш, автомобиль 
ижараси билан шуғулланувчи компания-
ларни жалб қилиш лозим. Улар туризм 
хизматлари инфратузилмасининг муҳим 
таркибий қисмларидан бири ҳисоблана-
ди. Маълумот ўрнида айтиш жоизки, Тур-
кия ва Грузияда 10 та, Қозоғистонда 3 та 
автомобиль ижараси билан шуғулланув-
чи халқаро компания фаолият юритади.

Боз устига, қишда сайёҳлар (айниқса, 
тоғ ва чўл ҳудудларида) ҳаракатланиши 
учун автотранспорт воситалари етарли 
эмаслиги, поездга чипталар йўқлиги бир 
манзилдан бошқасига бориш истагида 
бўлган сайёҳлар дуч келувчи муаммо-
лардан биридир. Бу муаммони ҳам ҳал 
этиш вақти келди. 

Инфратузилмани яхшилаш олдимиз-
да турган яна бир долзарб вазифадир. 
Йўл бўйидаги инфратузилмалар фао-
лиятини халқаро стандартлар асосида 
ривожлантириш хизмат кўрсатиш сифа-
тини ошириш ва янги иш ўринларини 
яратиш имконини беради. Бунда кекса-
лар ва имконияти чекланган инсонлар 
эҳтиёжи учун қулайликларни ҳам ҳисоб-
га олиш муҳим.

Хорижлик сайёҳлар учун валюта 
айир бошлаш имкониятларини ошириш, 
банкоматларда бошқа валюталарни 
ҳам алмаштириш функциясини ишга 
тушириш, меҳмонхоналар ёнида кечаю 
кундуз ишлайдиган айирбошлаш шохоб-
чаларини ўрнатиш жоиз. Шу билан бир-
га, бугунги кунда ижтимоий тармоқлар 
маркетинги оммалашаётгани, туристик 
манзиллар ҳақида онлайн маълумотлар 
зарурлигини эътиборга олиб, диққатга 
сазовор объектлари кўп бўлган ҳудуд-
ларга саёҳат қилишнинг ўнта сабабини 
кўрсатувчи туризм веб-портали ва мо-
биль иловасини ишлаб чиқиш мақсад-
га мувофиқ. Мобиль иловада мавжуд 
сайёҳлик йўналишлари, кўрсатилаётган 
хизматлар, санитария-гигиена пунктлари 
хариталари ва меҳмонхона, кафе-ресто-
ран, музейларга буюртма бериш имкони-
ятларини яратиш керак. Миллий телека-
наллар орқали “яшил” туризм турларини 
тарғиб қилиш, сайёҳларга экологик ма-
даният тўғрисида маълумот бериб бо-
риш ҳам яхши натижа бериши шубҳасиз. 

Бир сўз билан айтганда, туризм риво-
жини таъминлаш учун кичик муаммо ҳам 
эътибордан четда қолмаслиги, соҳада 
ўсишнинг янги-янги қирраларини амалга 
татбиқ этиш доимий эътиборда бўлиши 
зарур. Зеро, туризм ижтимоий-иқтисодий 
масалаларни оқилона ҳал этиш, аҳоли 
бандлигини таъминлаш ва даромадини 
ошириш, юртимиздаги янгиланишлар ва 
ўзгаришларни дунёга намойиш этишда 
катта имконият манбаидир.

ОЙНИНГ ЭНГ ЯХШИ 
МАМЛАКАТИ

ЎЗБЕКИСТОН

камхарж ва самарали восита

Тахминан бундай: “Финларнинг таъ-
лим тизими кучли эканига шубҳам бор. 
“Фин таълим тизими” деган бренд дунё-
ни нотўғри ҳайратга солаётган бўлиши 
мумкин. Уларнинг мактабларидаги ўта 
соддалаштирилган ва ихчамлаштирил-
ган фан дастурлари билан кучли ўқитиш 
тизимини йўлга қўйиш мумкин эмас. 
Уйга вазифа ва ўқувчиларнинг кундалик 
ўзлаштиришини баҳолаш каби таълим 
тизимимиздаги ўта муҳим деб қаралув-
чи воситаларга нисбатан финларнинг 
батамом тескари муносабатини, бил-
мадим, қандай оқлашади. Ўқувчининг 
дарс пайтида ўта эркин бўлиши, ҳатто 
дам олишига ҳам имконият берилиши-
ни тушуна олмайман. Халқаро баҳолаш 
тадқиқотларида Финляндия таълим 
тизимининг юқори натижа кўрсатаёт-
ганини дунё мамлакатларида ўқитиш 
сифатини баҳолашга қаратилган маз-
кур лойиҳа фин таълим тизими андоза-
сига асослангани билан изоҳлаш тўғри 
бўлади. Қолаверса, халқаро баҳолаш 
тадқиқотларини ҳам мукаммал, камчи-
ликлардан холи деб бўлмайди.

Халқаро баҳолаш дастурлари дунё 
мамлакатлари таълим тизимига бир хил 
методика билан ёндашади ва ўқитиш си-
фатини бир хил меъёр асосида баҳолай-
ди. Назаримда, PISA, PIRLS каби халқаро 
баҳолаш дастурлари дунё мамлакатлари 
таълим тизимини бир хил стандарт-
га солиб қўяди, деган мулоҳаза нотўғри 
бўлмаса керак. Чунки аксар мамлакат-
ларнинг (жумладан, Ўзбекистоннинг ҳам) 
таълим мазмунига қўйилаётган талаб-
лар халқаро баҳолаш дас турлари мезон-
ларига мувофиқлаштириляпти. Умуман, 
ўқувчиларнинг билим даражасига халқаро 

баҳолаш тадқиқотларида назарда ту-
тилган талаблар мутлақ тўғри экани 
тасдиқланганми?

Бизнингча, таълим мазмунини хал-
қаро баҳолаш дастурлари (PISA, TIMSS, 
PIRLS, TALIS, EGRA ва ҳоказо)да на-
зарда тутилган талаб ва мезонларга 
мослаштириши дунё мамлакатлари 
ўқитиш тизимини ягона стандартга 
солиб қўяди ва бу янгича ёндашувлар, 
ўсиш, ўзгариш ва янгиланиш  жараёнла-
рига салбий таъсир қилади. Финларнинг 
мактаб таълимини кўнгилочар машғу-
лотга айлантиргани, ўқувчиларга қий-
намасдан билим бериши таълим олиш 
жараёни ҳақидаги тушунчаларимизга 
мос келмайди. Кучли меҳнат ва онгли 
машаққатсиз сифатли таълим олиш 
мумкин эмас. Шундай экан, финлар қан-
дай қилиб мазкур ҳақиқатларга қарши 
ўлароқ энг кучли ва барқарор таълим 
тизимини яратиши мумкин. Умуман, 
қайси мамлакатда таълим сифати 
яхши эканини қандайдир халқаро баҳо-
лаш тадқиқотларининг тасдиқланма-
ган мезонлари асосига таяниб тўғри 
деб топиш керак эмас. Бизнингча, шу 
мамлакатларда яратилган кашфиёт-
лар ҳамда ихтиролар сони ва сифати, 
халқаро Нобель мукофоти совриндорла-
рининг сони билан баҳолаш тўғри бўла-
ди. Ушбу баҳолаш тизимида ҳам айрим 
жиҳатларни эътиборга олиш лозим. Бу 
борада АҚШ етакчилик қилиши мумкин, 
аммо бунда кучли иқтидор эгаларининг 
бу мамлакатга “оқиши” билан боғлиқ 
факторлар баҳолаш жараёнининг холис-
лигига путур етказади”. 

Финляндияга сафаримизнинг илк кун-
лариданоқ мазкур мамлакат, унинг халқи 
ва таълим тизими борасидаги тасавву-
римиз ўзгара бошлади. Фин ёшларининг 
юриш-туриши, яшаш тарзини ТВ, интер-
нет ва бошқа манбалар орқали билвоси-
та кузатишларим натижасида уларнинг 

ФИН М¤ЪЖИЗАСИ

Умид ХЎЖАМҚУЛОВ,
педагогика фанлари 
доктори

Хусусан, 2 миллионга яқин юрт-
дошимиз жангларда иштирок этиб, 
уларнинг 500 мингдан ортиғи қаҳра-
монларча ҳалок бўлди. Шу билан 
бирга, уруш даврида республикамиз 
фронт учун зарур бўлган озиқ-овқат, 
кийим-кечак, қурол-аслаҳа ва бош-
қа воситаларни етказиб берадиган 

муҳим таъминот марказларидан би-
рига айланди.

Ўзбекистоннинг бошқа ҳудудлари 
қатори Қорақалпоғистондан ҳам 66 
минг жангчи Иккинчи жаҳон урушида 
иштирок этган ва уларнинг 34 минги 
фронтдан қайтмаган.  

САФИМИЗДА 
ЮРГАНЛАРНИНГ 

¯АДРИГА ЕТАЙЛИК
Улар оз ³олди
Иккинчи жаҳон уруши миллионлаб бегуноҳ одамларнинг бевақт 
ўлимига, мислсиз йўқотишлар ва талафотларга сабабчи бўлган 
дунёдаги энг даҳшатли, энг қонли қирғинлардан бири сифатида 
инсоният тарихида муҳрланиб қолди. Кўп миллатли Ўзбекистон 
халқи ҳам урушда ҳақиқий жасорат ва фидойилик кўрсатиб, 
фашизм устидан қозонилган ғалабага улкан ҳисса қўшди.

Шу ўринда алоҳида эслаб ўтиш 
лозимки, Иккинчи жаҳон урушида жа-
сорат кўрсатгани учун қорақалпоғис-
тонлик Абдулҳақ Умеркин, Ўрозбой 
Жуманиёзов, Андриан Пишчулин, 
Николай Сараев, Махаш Балмағам-
бетов, Жумағали Қалдиқараев, Иван 
Махорин, Иноят Наврўзбоев, Алек-
сандр Симанов, Ўринбой Абдуллаев, 
Дмитрий Бернацкий, Михаил Булатов, 
Плис Нурпейсов, Александр Трошков, 
Жуман Қорақуловлар Совет Иттифоқи 
Қаҳрамони унвони билан тақдирлан-
ган. Уларнинг номи барчамизнинг қал-
бимизда мангу яшайди.

Ёвуз кучларга қарши қақшатқич 
жангларда букилмас ирода ва мард-
лик намоён этиб, бугунги тинч ва 
осойишта кунларимиз учун жонини 
фидо қилган жасур юртдошларимиз-
нинг муқаддас хотирасини эъзозлаш 
ва фахрийларимизнинг ҳурматини 
жойига қўйиш бугун юртимизда эзгу 
анъанага айланган.

1925 йилда Амударё туманида таваллуд 
топган Қадирбай Нарманов 1943 йили Бухо-

ро вилояти Когон шаҳрида ҳарбий тайёргар-
ликдан ўтиб, Марказий фронтнинг 60-ар-
мия артиллерия дивизионида душманга 
қарши жангга кирган. 1944 йили жанг май-
донларида оғир жароҳат олиши натижаси-
да фронтдан қайтган.

Урушдан сўнг узоқ йиллар турли соҳалар-
да фидокорона меҳнат қилди. Мамлакат халқ 

хўжалиги ривожига ўзининг муносиб ҳиссасини 
қўшди.

Иван Федотович Галенко Тўрткўл тумани-
нинг Боғёп маҳалласида яшайди. У 1924 йили 
Россия Федерациясининг Новосибирск вилоя-
тида туғилган. 1941 йили 17 ёшида урушга 
 отланган. Берлин узра ғалаба байроғи ти-
килгандан сўнг 13 кун ўтгач, уйига қайтган. 

Бугунги кунда Қорақалпоғистонда Иккинчи жаҳон уру-
шида жасорат кўрсатган 3 нафар қатнашчи қолди. 

Уларнинг бири Генжемурат Алланиязов. 
Генжемурат ота 1925 йили туғилган. 1943 йил-

нинг 5 март куни жанг майдонига отланган. У 76-
ўқчи дивизияда фашистларга қарши кураш олиб 
борди. Украина, Руминия, Молдова, Австрия, 
Чехословакияни фашистлар босқинидан озод қи-
лиш учун кечган жангларда мардлик намунасини 
кўрсатди. 1945 йилнинг февраль ойида Венгрия 

пойтахти Будапешт шаҳрини озод қилишда оғир 
жароҳат олди. 
Урушдан сўнг 1950 йил юртга қайтгач, турли лаво-

зимларда самарали ва ҳалол меҳнат қилди.

Давлатимиз томонидан бизларга бери-
лаётган эътибор ва эҳтиромдан хурсанд-
ман. Соғлиғимизни ҳар куни келиб текшириб 
туришади. Бизнинг инжиқликларимизга чи-
даётган ҳамшираларга, докторларга кат-
та раҳмат. Улардан доим миннатдормиз.

Иван Галенко уруш тугагандан сўнг Тош-
кент шаҳрига келиб, кинемотография соҳаси-
да ишлай бошлади. Кейин эса тақдир тақо-
зоси билан Қорақалпоғистоннинг Тўрткул 
туманида яшаб қолган. Бугунги кунда эҳти-
ром ва эъзозда. Ёш авлод бу фахрий отахон 
хонадонига тез-тез келиб, унинг суҳбатлари-
ни тинглашади. Уйини саранжом қилишга кў-
маклашади. 

— Берлинга кириб боргани-
мизда шаҳарни оқ байроқ босиб 
кетганди. Бу нима эканини 
биласизми? Бу уларнинг таслим 
бўлдик, дегани эди. Биз ғала-
ба қозондик. Кимнинг қўлида 
қандай қурол бўлса, барчаси 
осмонга ўқ узиб, ғалабани ни-
шонларди. Кўпчилик қувончдан 
йиғларди. Эркакларнинг бўкириб 
йиғлаганини ўшанда кўрганман, 
— дейди Иван Галенко. — Ҳо-
зирги кунимизга шукр қилиши-
миз керак. Биз тинч даврда 
яшаяпмиз. Бунинг қадрини ҳар 
бир дақиқада сезиш, ҳис қилиш 
зарур. Биз урушни кўрдик, қийин-
чиликларни бошимиздан ўт-
каздик. Ҳозир меҳнат қиламан, 
ишлайман деган одамга барча 
шароит бор. Фақат ташаббус 
ва шижоат бўлса, бас.  

Буюк ғалабанинг 78 йиллиги муноса-
бати билан мамлакатимизда эзгу ишлар 
амалга оширилмоқда. Уруш қатнашчи-
ларини йўқлаш ва уларга мурувват кўр-
сатиш халқимизнинг ўзига хос олижаноб 
фазилатларидан. Иккинчи жаҳон уруши-
да Қорақалпоғистондан иштирок этган 3 
нафар уруш қатнашчиси — Генжемурат 
Алланиязов, Иван Федотович Галенко 
ва Қадирбой Нармановларнинг хона-
донидан меҳмонлар аримайди. Улар 
 доимо эъзоз ва эҳтиромда. 

Инсонга ҳар куни тинчлик-осо-
йишталик ва хотиржамлик керак. Тинч-
лигини йўқотган хонадон ҳам, мамла-
кат ҳам асло хотиржам бўла олмайди. 
Тинчлик-хотиржамлик — тараққиёт 
гарови. Ўтганларни хотирлаб, сафи-
мизда юрганларнинг қадрига етайлик. 
Улар жуда оз қолди...

Минажатдин 
ҚУТЛИМУРАТОВ, 

“Янги Ўзбекистон” мухбири

ёхуд ишонч ва очи¿ликка 
асосланган таълим тизими

 салоҳиятига нисбатан мендаги иштибоҳ 
йўқола бошлади. Миллий менталитетга 
асосланган қарашларим юриш-туриши, 
шаклу шамойилида Ғарб маданиятига хос 
ўта эркин яшаш тарзини ихтиёр қилган; 
тарбиясида, қарашларида оммавий ма-
даниятга хос элементлар кўриниб турган 
жиҳатлар фин ёшларининг салоҳиятини 
тан олишимга халал бераётган эди. Аммо 
келиб, бевосита кузатиб амин бўлдимки, 
ўша характерида индивидуализм бўртиб 
турган фин ёшлари ўқишга, ўрганишга, 
таълим олиш масаласига келганда ўта 
масъулиятли ёндашар экан. Юқори да-
ражадаги маданият, эҳтиромга асослан-
ган ижтимоий муносабатларни кўриб, бу 
халққа  нисбатан ҳурматим ошди. Фаровон 
турмуш тарзи ва барча масалаларнинг 
мантиқ ва интеллектга асосланган ҳолда 
ҳал қилинганини кўриб, финларнинг дав-
латчилик ва бошқарув тизимига ҳавас қил-
дим. Мамлакатимиздаги ислоҳотларнинг 
максимал самарадорлигини таъминлаш 
учун, аввало, ҳар биримиз ўзимизни ислоҳ 
қилишимиз керак, деган хулосага келдим.

Финларда “Биргина касб мавжуд, бу 
ўқитувчилик, қолган ҳамма касблар унинг 
ҳосиласидир” деган тўғри қараш мавжуд. 
Шундан бўлса керак, Финляндияда ўқи-
тувчилар мавқеи жуда юқори. Педагог лар 
учун яхши маош, кенг имконият ва вако-
латлар таклиф қилинган, давлат ва халқ 
томонидан катта ишонч билдирилган. 
Жамиятда муаллимлик ҳар қандай шакл-
даги назоратдан холи касб. Ўқитувчилар-
нинг фаолиятига аралашиш, ишининг 
натижаларини мониторинг қилиш, турли 
рейтинг шакллари билан даражалаш 
мумкин эмас. Назорат билан боғлиқ бу 
каби элементлардан финлар ўтган аср-
нинг 90-йилларида хайрлашган. Умуман, 
жамиятда ўқитувчига бўлган маънавий 
ва моддий эътиборни кучайтириш билан 
давлат ёшларда мазкур касбни эгаллаш-
га нисбатан қизиқиш ва рағбатни ошириш-
га эриша олган.

Педагогик олий таълимга танлов жа-
раёни жуда катта конкурс асосида амалга 
оширилади. 40 нафар номзоддан 1 на-
фари педагогик олий таълим йўналиши 

 талабаси бўла олади. Ўқитувчилик касбига 
саралаш жараёнида умумий ўрта таълим 
муассасаларидаги натижалар эътибор-
га олинмайди. Бу жараён икки босқичдан 
иборат: биринчи босқич талабгорнинг ин-
теллектини аниқлашга йўналтирилган тест 
синови; иккинчи босқич номзоднинг ўқитув-
чилик касбига лаёқатини аниқлашга қара-
тилган 5 босқичли суҳбат (интервью)дан 
иборат. Интервьюнинг ҳар бир босқичи  
5 дақиқадан давом этади ва бу босқич са-
ралаш жараёнининг энг муҳим қисмидир. 
Ўқитувчилик касбига саралаш жараёни 
мазкур касбга туғма мойиллиги, қобилияти 
ва иқтидори борларни аниқлашга йўнал-
тирилган. Номзоднинг билими, салоҳияти 
бирламчи эмас, айнан касбий талаблар-
га феъл-атвори мувофиқлиги масаласи 
муҳим. Финляндиядаги ўқитувчилик касби-
га саралаш жараёнининг мазкур босқичи 
Абдулла Авлонийнинг “Ўқитувчилар тай-
ёрланмайди, улар туғма бўлади” деган 
фикри тўғри эканини тасдиқлайди.

Бу мамлакатда  жамият, шу жумладан, 
таълим тизими ҳам кучли ишонч ва очиқ-
лик асосига қурилган. Ўқитувчилар таъ-
лим сифати ва самарадорлигига  масъул 
этиб белгиландими, демак, уларга ишонч 
билдирилади ва фаолиятини ҳар қандай 
шаклда назорат қилишга ишончсизлик 
деб қаралади. Назаримда, айнан мана 
шу ишонч ўзаро ижтимоий муносабатлар-
нинг таянчи сифатида жамиятнинг соғлом 
ривожланишини таъминлаган. Ишонч 
билдирилгани учун ҳам одамлар бир-би-
рини алдамайди; давлат хизматчилари 
ўз ишига масъулият билан муносабатда 
бўлади; жамиятда шунчаки оғзаки сўз 
ҳам ҳужжат даражасида қабул қилинади. 
Ишонч — финларга хос жуда улуғ қадрият 
ва ҳеч бир фин уни йўқотишни истамайди.

Мамлакатда фойдали қазилма бойлик-
лар кам. Шунинг учун финлар инсон капи-
талини ривожлантиришга катта эъти бор 
қаратади. Ушбу сабаб ва омиллар натижа-

сида фин таълим тизими мунтазам ривож-
ланмоқда. Сафаримиз давомида турли 
таълим муассасаларидаги учрашувлар 
чоғида фин мутахассислари мамлакат-
нинг таълимий ислоҳот ва эксперимент-
лар мунтазам синовдан ўтказиладиган 
“таълимий полигон” эканини эътироф 
этди. Дарҳақиқат, финлар таълимий экспе-
риментлардан мутлақо чўчимайди, илмий 
ва амалий асослари муайян даражада 
тасдиқланган ёки прогнозлаштирилган ҳар 
қандай инновацияларни дарҳол таълим 
тизимига татбиқ этади. Бунинг натижаси-
да фин таълим тизими доимий равишда 
ривожланмоқда, ўзгаришларга учрамоқда.

Финляндияда таълимнинг марказида 
таълим олувчи шахс туради. Бошқа ҳар 
қандай омил унинг ҳар томонлама уйғун 
ривожланишига йўналтирилган. Тўғрисини 
айтиш керак, сафаримиз давомида фин-
ларнинг фан дастурлари бизникидан анча 
содда эканига гувоҳ бўлдик. Тасаввур қи-
лишингиз учун қиёс келтираман: бизда 
3-синф га таклиф қилинадиган материаллар 
финларда 5-синф ўқувчиларига тақдим эти-
лади. Бу борада бирга сафар қилган ҳам-
касбларимиз турли фикрларни билдирди. 
Бундай содда ва ихчамлаштирилган таъ-
лим мазмуни билан етакчи бўлиш мумкин 
эмас, деганлар ҳам бўлди. Аммо тан олиш-
га мажбурмиз: финлар таълимда етакчилар 
қаторида эканини исботлаб қўйди.

Бизда ҳам фан дастурларининг маз-
муни ва унинг таълим олувчиларга муво-
фиқлиги, мослиги масаласи миллий таъ-
лим тизимимизнинг жиддий ўйлаб кўриш 
керак бўлган концептуал ва фундаментал 
масалаларидан биридир. Афсуски, биз 
ўқувчиларга уларнинг ёши ва физио логик 
хусусиятлари, интеллек туал салоҳиятига 
мос бўлмаган таълим мазмунини таклиф 
қиляпмиз. Ўз ёшига нисбатан мураккаб-
лик қиладиган фан мазмуни ўқувчилар-
нинг таълимдан безишига ва ўзига нисба-
тан ишончнинг сўнишига сабаб бўлиши 
мумкин. Мураккаб лик, англай олмаслик 
натижасида ўқувчи руҳан синади.

Умуман, фин таълим тизимида бу ма-
салага жиддий эътибор қаратилади ва 
улар ўқувчининг ёшига нисбатан бирмунча  

соддароқ фан мазмуни билан таълим 
беришни маъқул кўришади. Бу борада-
ги саволларимизга фин мутахассислари 
“Таълим олувчига берилаётган юклама 
ҳажми унинг ёшидан нафақат юқори, ҳат-
то унга баробар бўлмаслиги керак. Чунки 
ҳар бир ўқувчининг иқтидори, лаёқати 
ҳар хил. Ўқувчи қилаётган ишидан кўнгли 
тўлса, яхши ўзлаштираётганини англаса, 
таълим олиш жараёни ортиқча қийнама-
са, шундагина уларга сифатли таълим 
бериш мумкин. Бунинг учун уларнинг ёш 
хусусиятларига мос минимум талаблар 
даражасидаги фан мазмунини уларга 
таклиф қилиш керак”, деб жавоб беришди.

Фин таълим мазмуни нафақат содда-
лиги, яъни ўқувчиларнинг ёш хусусиятла-
рига мослиги билан, балки мактабда бе-
рилаётган таълимнинг ҳаётий аҳамияти 
юқори экани билан ҳам ажралиб туради. 
Финлар ўқувчи олган билим, кўникма ва 
малака уларнинг ҳаётида керак бўлиши-
га, асқотишига жиддий эътибор қаратади, 
таълим мазмунини шу мезондан келиб 
чиққан ҳолда белгилашади. Уларда “Ни-
мани ўқитиш керак?” деган саволнинг ёни-
да, албатта, “Нима учун ўқитиш керак?” 
деган савол ҳам бўлади. Иккинчи савол-
нинг жавоби биринчи саволнинг жавобини 
келтириб чиқаради ва унга нисбатан бир-
ламчидир. Кейингина учинчи савол пайдо 
бўлади: “Қандай ўқитиш керак?”. Мана шу 
учта саволнинг ўзаро мувофиқлиги, мос-
лиги фин таълимининг муваффақиятини 
таъминлаган. Шу нуқтаи назардан, мил-
лий таълим тизимимизга назар ташлайди-
ган бўлсак, юқоридаги ҳар бир саволнинг 
жавобида қолдиқли жиҳатлар мавжудли-
гини кўрамиз. Фанларни ўқитишда наза-
рий маълумотларга керагидан ортиқ ўрин 
ажратилиши, унинг ҳаётий аҳамияти ва 
амалий зарурати каби жиҳатларга эътибор 
қаратишимиз мақсадга мувофиқ кўринади.

Сафаримиз давомида Финляндия 
мактабгача таълим муассасаларига  

ҳам бордик. Фин боғчалари 1 ёшдан  
6 ёшгача бўлган болаларни қабул қила-
ди. Гуруҳларда тарбияланувчилар сони 
15 нафардан оширилмайди. Ҳар 7 на-
фар (1–3 ёшлилар учун эса ҳар 3-5 на-
фар) бола учун битта тарбиячи-педагог 
штати ажратилади. Фин боғчаларининг 
таълимий ва тарбиявий дастури бола-
ларнинг ижодий қобилиятини ривожлан-
тириш, мустақиллигини таъминлаш, та-
биатшунослик борасидаги илк қарашла-
рини  шакллантиришга йўналтирилган. 
Тарбияланувчилар ҳар куни табиат 
қўйнига, яъни ўрмонга олиб чиқилади. 
Ўғил-қизлар ўсимликлар дунёси, кўллар, 
литосфера жинслари билан бевосита 
таништирилади. Болаларда табиатга 
нисбатан ҳурмат, дастлабки экологик 
тарбия элементларининг шаклланиши-
га жиддий эътибор қаратилади. Уму-
ман, тарбия ва маданиятнинг дастлабки 
 тушунчалари боғчаларда берилади.

Фин боғчаларининг яна бир ўзига хос 
жиҳати уларнинг қариялар уйлари билан 
ёнма-ён жойлашувида кўзга ташланади 
(ҳатто баъзилари бир бинода жойлашган). 
Жамиятнинг энг тажрибали инсонлари 
билан энди ижтимоийлашаётган қатлам-
нинг бир жойда бўлиши икки тоифа учун 
ҳам фойдали ва аҳамиятли ҳисобланади. 
Фин таълим тизимигагина хос мазкур ҳо-
лат менга халқимизнинг “Қариси бор уй-
нинг париси бор” деган мақолини эслатди. 
Назаримда, финлар ушбу тажриба орқа-
ли ҳар бир фин боласининг кексалар қур-
шови, меҳри ва оғушида вояга етишини 
таъминлай олган. Қаровсиз қолган кекса-
ларнинг болалар боғчасида “набиралари” 
қуршовида бўлиши эса уларнинг жамият-
га янада мустаҳкамроқ боғланишини, ўзи-
ни ёлғиз ҳис қилмаслигини таъминлайди. 
Умуман, фин тажрибасига хос мазкур ҳо-
лат жуда кўп манфаатли томонлари би-
лан ажралиб туради. Ушбу тажрибанинг 
ижтимоий, таълимий, тарбиявий ва руҳий 
жиҳатлари, менинг назаримда, алоҳида 
тадқиқот ишлари учун асос бўла олади.

Финляндия, асосан, мактаб таълими 
билан дунё эътирофига сазовор бўлган. 
Сафаримиз давомида бир нечта фин 
мактаблари фаолияти билан бевосита 
танишиш имкониятига эга бўлдик. Фин 
мактаблари умумий ўрта таълимнинг 
икки босқичини назарда тутади: бош-
ланғич таълим 1–6-синфлар; юқори 
босқич 7–9-синфлар. Шунингдек, 10-синф 
ҳам мавжуд бўлиб, бу босқичда ўқувчилар 
ўз билимидаги бўшлиқларни тўлдириш ва 
келажакдаги касбий фаолияти бўйича бир 
тўхтамга келиш имкониятига эга бўлади.

Мамлакатда  ўқувчилар ҳеч қандай 
депсинишларсиз таълимга адаптация қи-
линади. Уларнинг сифатли таълим оли-
ши учун фин мактабларида биз  тасаввур 
қилгандан кўра кўпроқ имконият яра-
тилган. Болаларнинг мактабга қатнаши 
учун махсус автобуслар йўлга қўйилган 
ва ўқувчилар бепул овқат билан таъ-
минланади. Финлар энди ўсиб келаётган 
организмнинг сифатли ва фойдали егу-
ликлар билан таъминланиши интеллек-
туал салоҳиятнинг ошишига хизмат қи-
лади ва бусиз сифатли таълимни амалга 
ошириш мумкин эмас, деб ҳисоблайди. 
Уларда уйдаги яшаш шароити мактаб-
га кўчирилган ва бунга сифатли таълим 
бериш жараёни қўшилган. Шу жиҳатдан, 
мактаблар ўқувчиларга уйдагидан кўра, 
мафтункорроқ ва яхши таассуротларни 
тақдим қилади. Биз борган мактабларга 
киришда икки хил юриш таклиф қилинди: 
пойабзални ечиб, пайпоқчан ёки оёқ ки-
йим устидан бахила (полиэтилен ғилоф) 
кийган ҳолда юриш. Дарҳақиқат, мактаб 
биносида кўпгина ўқувчилар ва ўқитувчи-
ларнинг ҳам пойабзалсиз юрганига гувоҳ 
бўлдик. Табиийки, бино ичи шунга мос 
ҳолда озода ва иссиқ эди.

Фин мактабларида етти тамойилга 
амал қилинади. Улар: тенглик, пул йиғи-
ми йўқлиги, индивидуаллик, амалийлик, 
ишонч, кўнгиллилик, мустақиллик. Албат-
та, бу тамойилларнинг ҳар бири ўз тавси-
фи ва аҳамиятига эга.

Финляндия йўлларида бирор марта 
ҳам тирбандликни кўрмадик, аммо кутуб-
хоналарга боришимиз билан тирбанд-
ликка дуч келдик. Гўё барча фин ёшлари 
кутубхонада эди. Бу зиё масканларида 
ўқиш, ўрганиш, илмий тадқиқотлар олиб 
бориш учун барча шароит яратилган. Ош-
хоналарга ҳар бир кутубхонанинг ажрал-
мас қисми сифатида қаралади. Ҳар бир 
қаватда емакхона мавжуд бўлиб, бу ўқиш 
учун келган китобхонларни ортиқча ово-
ра қилмаслик, вақтини тежаш мақсадида 
ташкил қилинган. Илмий тадқиқот билан 
шуғулланадиганлар учун тадқиқот на-
тижаларини турли нашрларда чоп этиш 
билан боғлиқ ташкилий масалалар кутуб-
хона ходимлари томонидан ҳал этилади. 
Тадқиқотчи фақат иши билан шуғуллан-
син, деган қараш фин кутубхоналарига 
хос ноёб жиҳатлардан экан.

Умуман, Финляндия ўзининг нафақат 
табиати, балки таълим жараёнини таш-
кил қилиш борасидаги ўзига хослиги 
билан ҳам бизни ҳайратлантирди. Бу 
мамлакатнинг таълимига хос жуда кўп-
лаб ўзига хосликлар мавжуд ва мамла-
катимиз ўқитувчилари ҳамда таълим 
мутасаддиларини улар билан яқин-
дан таништириш лозим деб ўйлаймиз. 
 Сафаримиз давом этмоқда.

ёвуз кучларга қарши қақшатқич жангларда букилмас ирода ва 
мардлик намоён этиб, бугунги тинч ва осойишта кунларимиз 
учун жонини фидо қилган жасур юртдошларимизнинг муқаддас 
хотирасини эъзозлаш ва фахрийларимизнинг ҳурматини 
жойига қўйиш бугун юртимизда эзгу анъанага айланган.

Кўзим билан кўриб, бевосита гувоҳи бўлмагунимча, 
Финляндиянинг дунё эътироф этаётган ўқитиш 
тизими ҳақидаги тасаввурим нотугал эди. 



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДоНИёРоВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-546. 

11117 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Ирода Тошматова
Мусаҳҳиҳ: Шерзод Маҳмудов
Дизайнер: Зафар Рўзиев

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz ЎзА якуни — 02:00  Топширилди — 03:05

“Янги Ўзбекистон” ва “Правда Востока” 
газеталари таҳририяти” ДУК

б
а

Х
ш

и
ч

и
л

и
к

 
2023 йил 6 май, 88-сон6

Халқ шоирлари ўз илҳом ҳолатлари-
ни жўшқин мақомда сақлаб, уни янада 
ривожлантириб боришни ҳаёт тарзи-
га айлантирган. Чунончи, эл  эъзозига 
эришган Ислом шоир кундалик суҳбат-
лари чоғида ҳам шеър ёки сажъ билан 
сўзлаган. Ҳар бир гапи мағзида бадиий 
тафаккурнинг туғма хусусияти — тим-
солли фикрлаш, замонавий ибора-
ларни қўллаш, оламни бадиий модел-
лаштиришга амал қилган. Ёдгор бахши 
Исҳоқов устозининг шогирдларидан 
бирига шундай йўл-йўриқ кўрсатганини 
эсларди:

— Шеърни бундай бўш қилиб, 
қип-қизил гўшт қилиб, думи юлинган 
қуш қилиб, шеър юрагини қиш қилиб 
ёзма! Шеърни соз қилиб, қоматини ғоз 
қилиб, қўлини дароз қилиб, келинчак-
дай серпардоз қилиб, худди дор устида 
ўйин кўрсатаётган дорбоз қилиб, оҳан-
гини дўмбирага мос қилиб, ширасини 
кўп, сувини оз қилиб, шеър кўнглини 
баҳор-ёз қилиб, бургутдай баландпар-
воз қилиб ёзгин, шеър қудуғини юрак 
билан қазгин... 

Ислом шоир бобоси ва илк устози —  
Ражаб шоир, устози Эрназар шоир 
таълим-тарбияси натижасида шун-
дай даражага эришган. У бир ўринда 
“Устозим эди Эрназар”, деб хотирлай-
ди ва  бу нурли инсондан ўзлаштирган 
фазилатларини, ҳаётий ва фалсафий- 
эстетик қарашларини умумлаштириб 
куйлайди:

Шундай обод Чамбил элин,
Эшитиб халқ хушлар дилин,
Обод қилсанг деб мазгилин
Орзу қилган, фарзандларим.

Мен Чамбилдек юрт ахтардим,
Кезиб ҳар ёнга бордим,
Тополмадим, чарчаб ҳордим,
Билсанг, менинг фарзандларим.  
Устодлар ўз шогирдларини халқ-

нинг шундай юксак мурод-мақсадлари, 
эстетик идеали руҳида тарбиялаган 
эди.

1945-1946 йилларда Ислом шоир нинг 
шахсий котиби бўлган, ундан “Соҳиб-
қирон” ва “Гулихиромон” достонлари-
ни ёзиб олган фольклоршунос  Сиддиқ 
Асқаров қуйидагиларни ёзган:

“Ислом шоир ўттиздан зиёд достон, 
ўнлаб анъанавий термалар, замона-
вий достон ва шеърларни ёд билган. 
Уларни ўзбек достончилик мактабида 
қоидага кирган 18 хил усулда зўр завқ 
ва шавқ билан куйлар ва бунинг сир- 
асрорини,  сеҳр кучини устози Эрназар 
шоирдан ўрганганлигини қайта-қайта 
такрорларди. Устозини ҳамиша чуқур 
эҳтиром билан эслаб ўз хотиралари-
ни ҳамқишлоқлари, айниқса, дўстла-
ри даврасида айтиб берарди. Унинг 
камтарлиги, одамохунлиги, фақир 
ҳаёт кечиришига қарамай, тамагирлик, 
юлғичликни ёқтирмаслигини, содда, 
самимий одам эканлигини, меҳнатсе-
варлигини, ҳатто, бирон жойга сафар 
қилгудай бўлса, ўзи билан хуржунда 
қумғон, сопол пиёла олиб юришини 
мароқ билан ҳикоя қиларди. Устози 
борди-ю, сафарда чанқаб қолгудай 
бўлса, ўзи ўчоқ ясаб, чой қайнатиб 
ичиб кетаверган. Мабодо бўз яктагини 
ювдиргудай бўлса, бўлак кийими бўл-
маганидан то қуригунга қадар  уйидан 
чиқолмай ўтираверган...

Фақирлигига қарамай, Эрназар 
шоир овоздор, зўр достончи-бах-
ши бўлган. Достон айтишда у Эргаш 
шоир нинг отаси Жуманбулбул билан 
бир қаторда тилга олинган, йиғинлар-
да рўбарў бўлиб қолгудай бўлишса, 
бир-бирларининг ҳурмат ва иззатлари-
ни бажо келтиришган. Тўқнаш келган-
ларида достон ва термалар айтишда 
бири иккинчисига йўл бериб, рози бўл-
магунча бошламаганлар”.

 Жассоқ шоир, Жуманбулбул, Эрна-
зар шоир каби устодлар бир-бирлари-
нинг шогирдларини ижодий синовдан 
ўтказар эди. Ислом шоир буларни шун-
дай эслайди: 

“22 ёшимда анчагина достонларни, 
қўшиқларни билар эдим. Бир куни бир 
маъракада достон айтганимда, Эрна-
зар шоир мени эшитиб ўтирган экан. 
Эртасига у отамдан рухсат олиб, мени 
ўзига шогирд қилиб олди. Унинг қўлида 
икки йил таълим олдим. Эрназар шоир 
жуда машҳур достончи эди. Ундан “Гу-
лихиромон”, “Ҳасанхон”, “Равшанхон”, 
“Гўрўғлининг Боғи Равшанга бориши”, 
“Нуралихон” ва бошқа достонларни ўр-
ганиб олдим, мустақил айтадиган бўл-
дим, мени синовдан ўтказишди.

Бир куни бир кишининг уйида Жу-
манбулбул, Парда, Тўхтамиш шоир, 
Эрназар, Мўмин шоир ва бошқалар 
бор эди. Сайил вақти эди. Менга 

“Гўрўғли” достонидан от таърифини 
айт”, дейишди. Мен айтдим. Шунда 
Жуманбулбул мени мақтаб: Атоқли 
шоирлардан ҳаммаси бўлиб тўққизта 
шоир ўтди. Сен шулардан сира қолиш-
майсан, деди. Мен бу шоирларнинг 
мажлисида бир неча марта бўлдим. 
Булар менга кўп ёрдам берди”.

Ёдгор бахши Исҳоқов устози — Ис-
лом шоирдан такрор-такрор эшитиб, 
қулоғига ва кўнглига бирдай қуйиб ол-
ган сўзларни — ўзбек халқ достончи-
лигининг фалсафий-эстетик асослари-
ни намоён қилувчи ҳикматларни бизга 
қуйидагича баён қилган эди:

“Эрназар шоир шогирдларига, жум-
ладан, шахсан Исломга таълим бериб 
айтганки:

— Эл устида достон айтиб юрга-
нингда, ушбу тўрт қоидага амал қил: 
Дўмбиранинг қорнига ўхшаб, ҳамиша 
қорнинг оч юрсин. Шундай деб Эрна-
зар шоир дўмбиранинг қорнини чер-
тиб кўрсатган. 

— Кўргин, ичи бўш, шунинг учун 
куйдан қолмайди. Сен ҳам “ҳўкиз ўлди” 
қилиб овқат есанг, қўшиқ айтолмай 
қоласан.

Сўнг бир ҳовуч майизни сочиб 
ташлаб: “Шуни бир бармоғингда 
 териб е”, деган.

Ёш Ислом бир бармоқ билан сочи-
либ ётган майизларни териб ея ол-
маган.

— Достон, терма ҳам худди шун-
дай, — деган Эрназар шоир. — Шун-
дай қийналиб, шоир бўласан. Ўзингда 
бўлмаса, мен шоир қилолмайман.

Кейин шоир Исломнинг қўлига бир 
шода маржон берган.

— Шундан, ипини узмай, бир дона-
сини чиқариб бер.

Ислом ипни узмай, бир донани чиқа-
ра олмайди. Эрназар шоир маржон 
ипини узиб, бир донасини олади, шо-
дадаги қолган маржонлар дув этиб 
тўкилади-сочилади.

— Нима бўлди? — дейди устоз.
— Тарқади-кетди, — дея афсус би-

лан жавоб беради шогирд.
— Достон ҳам худди шу маржон 

шодасидек, бир жойини бузсанг, бу-
тун бир достон шу ипи узилган 
маржон шодасидек сочилади-кетади, 
увол бўлади. Шунинг учун бирон жо-
йини бузмай айт.

Энг сўнгида Эрназар шоир тағин 
шундай деб тайинлаган:

— Бахши икки хил — ёмон ёки яхши 
баҳога сазовор бўлади.

Бир жойда ё давра, ё ўзининг кай-
фияти сабаб бўлиб, яхши айтолмай-
ди. Шунда халқ: “Яхши бахши эмас 
экан”, — дейди.

Бошқа бир даврага кирганда, овози 
қўнғироқдек жаранглаб чиқади, одам-
ларни бир дам кулдириб, ичаклари-
ни узади, бир дам йиғлатади. Шунда 
одамлар: “Яхши бахши экан”, — дейди.

Эсингдан чиқарма: бахши ёмон 
баҳо олганда, кўнглини чўктирмасли-
ги, мақтовга эришганда, бурни кўта-
рилиб кетмаслиги, ўзини ўрта тути-
ши керак”. 

Бизнингча, биринчи қоидани 
шундай шарҳлаш мумкин: оз е, оз 
ухла, оз де. Яъни ҳамиша огоҳ бўл. 
Дарҳақиқат, улуғ шоирларни бўйига гул 
ўлчаб ўстириб, камолга етказган халқ 

 уларни авайлаб-асрашни ҳам билади. 
Тўяр-тўймас овқатланган киши тетик 
юради, иштиёқи сўнмайди. Достон-
чи эса, эмин-эркин куйлайди. Бўкиб 
овқатланган эса танбалга айланади, 
қизиқишини йўқотади. Оз емоқнинг 
 бошқа фойдалари ҳам бор экан... 

... Ислом шоир катта бир тўйда, ниҳо-
ятда кенг йиғинда куйлашдан олдин 
косадаги овқатнинг озгинасини еди. Ле-
кин эндигина қизишиб достон айтаётган 
вақтида қўққисдан овози бўғилди. Ўттиз 
беш ёшли — айни қайнаган бахшининг 
қўли дўмбира устида беҳол осилиб қол-
ди. Шунда бир киши ўрнидан сакраб 
туриб: “Сурма ичирганга ўхшайди”, — 
деди-да, даврадан югуриб чиқиб кетди. 
Қаердандир бир қўйни етаклаб келди-ю, 
ерга ағдарди... Кейин қўйнинг думбасини 
майдалаб тўғраб, тозалаб ювилган ичак-
ка тизди. Сўнг уни шоирга юттирди ва 
қайтариб тортиб олди. Ичак билан ёғни 
янгилаб, шу ишини уч марта такрорлади. 
Хом думба ёғ сурмани ўзига шимиб олар 
экан... Ниҳоят, шоирнинг овози очилди. 
Товуши қўнғироқдек достончига ҳасади 
келиб, сурма ичириб, достон куйлаш-
дан маҳрум қилишни истаганга лаънат! 
Аммо устоз ўгитига амал қилиб, халқ 
шоири қавзланиш билан кифоялангани 
боис, сурманинг кўп қисми ейилмаган 
овқатда қолгани эҳтимолдан холи эмас...

“Эл бизни шунчалик яхши кўриб, 
асраб эъзозлайди”, — дея хотирлайди 
Ислом шоир бу воқеани.  

Эрназар шоир уқтирган иккинчи қои-
дани қуйидагича шарҳлаш жоиз: ижо-
дий меҳнат машаққатлари кўп, имкон-
сиз ишни амалга оширишдек мушкул. 
 Сочилиб ётган шеърий майизларни 
шоир бир бармоқлаб териб, яхлит, му-
каммал ҳолга, бир тизимга келтириши — 
ягона, тугал асарга айлантириши керак. 
Ана шундан сўнг сўз устидаги заргарона 
меҳнат бошланади.

 “Ота термаларнинг қуйма, образли 
иборалардан яратилишига жуда кат-
та эътибор берарди, — дейди шоир 
Назармат. — Айрим жўн иборалар-
ни ўзгартиришни айтиб, унинг  ўрнини 

образли, жозибали сўзлар билан ал-
маштирарди. Мен Ислом шоирдаги 
бундай талабчанлик ҳақида устод 
 Ғафур Ғуломдан ҳам эшитган эдим. 
Академик шоирнинг ўзи ҳам халқ шоир-
ларига ўхшаб дилининг жавоҳирларини 
қуйма сатрларда сизга ҳайрон қоларли 
даражада айтиб бераверарди”. 

Академик Воҳид Зоҳидов 1940 йили 
Самарқандда бўлган суҳбатда Ислом 
шоир, жумладан, шундай деганини 
эслайди: “Бахшининг иши жуда мурак-
каб, қийин ва серқиррадир. У аввало 
халқ яратган асарларни (улар орасида 
ғоят катталари ҳам бор) яхши ёд билиши, 
уста созанда бўлиши, моҳир бахшиларга 
хос йўсунда ва куйли овоз билан, матн ҳи-
жоларини ҳисобга олиб, сўзларнинг тўғри 
талаффузини бузмасдан ва қўшиққа ўх-
шатиб айтиши керак... Халқ асарларини 
зўр бахшилар ҳар хил тарзда, ҳар бири 
ўзига хос бўлган йўл ва маҳорат билан 
айтадилар. Уларнинг шу ижро маҳора-
ти ва йўлларини илмий ўрганиш жуда 
муҳим. Асарни айтишда баъзи бахшилар 
унга ижодий муносабатда бўлишга ури-
ниб, айрим ўзгаришлар, жузъий қўшим-
чалар қилишади. Бунда ниҳоятда эҳтиёт 
бўлмоқ даркор. Бундай “озод”, мустақил 
ҳаракатда бўлиш баъзи ҳоллардагина 
мумкин. Яъни асар ўз аслига қараганда 
янада яхши бўлишига ёрдам берсагина 
маъқул ва мақбулдир. Умуман, энг яхши-
си — ўзбошимчаликка йўл қўйилмагани 
 мақсадга мувофиқдир...”. 

Академик В.Зоҳидов бу фикрлардан 
чиқарган фалсафий-эстетик  хулоса 
Эрназар шоир каби, унинг шогирди —  
Ислом шоир ҳам ижод жараёнида 
буни одатга айлантира билганини 
тасдиқлайди. Шу билан бирга, бир қа-
рашда содда туюладиган синов зами-
рида боқий ҳикматлар мавжудлигини 
намоён қилади.

Эрназар шоир таъкидлаган учинчи 
қоиданинг шарҳи, эҳтимол, шундай 
ифодалангани мақсадга мувофиқ: 
дос тон, умуман, ҳар бир фольклор  
асари — яхлит, тугал, мукаммал 
 ба диий бутунлик (яъни замонавий таъ-
бирлардан фойдаланиб айтсак, бади-
ий система ёки бадиий тизим).

Устоз шоирлар ўзбек халқ достончи-
лиги анъаналарини бедахл сақлашга, 
унинг руҳидан келиб чиққан ҳолда бо-
йитиб, ривожлантириб боришга алоҳи-
да эътибор қаратган. Улар Ислом 
шоир истеъдоди ва маҳоратига баҳо 
берганида, ана шу тарзда — миллий 
миқёсда фикрлагани аён бўлиб туради. 
Бир овоздан эътироф этилган тўққизта 
халқ достончиси холис қиёсланиб, янги 
шоир улардан қолишмаслигини хур-
санд бўлиб айтади. Ислом шоирдан 
ёзиб олиниб, нашр этилган анъанавий 
достонлар  у ўз устозининг бу ўгитини 
ҳам тўла-тўкис бажарганлигини яққол 
англатиб туради. 

Эрназар шоир талқинидаги тўр-
тинчи қоиданинг шарҳини қуйидагича 
баён этишни истардик: “ўзини ўрта ту-
тиш”, бу — фазилат. 

У камчиликдан ҳам, ҳаддан ташқа-
риликдан ҳам холи. Уни том маънода 
бахши одоби сифатида тушуниш мум-
кин. Ислом шоир “ўзини ўрта тутиши” 
шарофати билан ҳеч вақт шаънига доғ 
юқтирмади. Унинг иқрори бунга гувоҳ: 

 “...Зулфизар “жиги-жиги” деб етол-
маган Авазхонни масхара қилиб кета-
ётган жойини ғоят чиройли қилиб ай-
тиб туриб, меҳмонхона — қора уйнинг 
тепасига, мўрига кўзим тушиб қолди. 
Қарасам, бир қиз мўридан қараб, кўзи 
жавдираб, тилини чиқариб, ўзини ҳар 
мақомга солиб турибди. Хаёлим бу-
зилиб, йўлимдан адашай деб қолдим. 
Дўмбирани қўйдим-да, ўтирганларга: 
“Ташқарига чиқиб келай”, деб меҳмон-
хонани тарк этдим. Четроққа ўтишим 
билан ўша қиз олдимдан чиқиб, қу-
чоқлаб бетимдан ўпиб: “Сиз Авазхон 
бўлинг, мен Зулфизар бўлай”, деб қў-
йиб юборса бўладими? Мен қўлини 
бўйнимдан олиб, унга:

— Мен элингда меҳмонман, бу қил-
ган ишинг айб бўлади. Тез кет. Бир 
кимса билса, сени ҳам, мени ҳам тинч 
қўймайди, деб қайтариб юбордим. 
Хафа бўлиб йиғлаганча кетди. Мен 
киши билмас жойимга келиб ўтирдим. 
Достоннинг кучи шундай бўлган... Эл 
орасида пок юрмасанг, элдан чиқасан. 
Обрўйинг кетиб, борингдан айриласан. 
Эл покликни эъзозлайди”.

Бу ҳикматлар ўзини ҳам, устози 
Эрназар шоирни ҳам юксак мақомда 
асраган куйчи — Ислом шоирнинг 
ижод хазинасига олиб кирувчи калит-
лардир. 

Замонавий бахшичилик санъати-
мизнинг вакиллари ҳам устозларнинг 
бундай боқий ҳикматларига амал қи-
либ, халқ анъанавий достончилиги 
деб аталмиш олтин меросимизнинг 
янги оҳангларини яратишлари, эпик 
анъаналар заминида ижодий ўзига 
хослик (индивидуаллик)ларини ҳосил 
қилиш лари ижодий, миллий, инсоний 
масъ улиятдир. Бу муддао рўёбга чиқ-
са, улар ҳам худди Эрназар шоир ва 
 Ислом шоир каби шундай деб фахрла-
ниб  куйлай оладилар:

Сайраганда чаманнинг
булбулиман,

Чаман ичра бир очилган гулиман...
Бир оққан дарё яна оқар... Бизнинг 

кунларимизда бахшичилик санъатида 
устоз-шогирд анъанаси янги истеъдод-
ли ёшларнинг камол топишида муҳим 
омиллардан бири сифатида амал 
қилмоқдаки, бу жараённи тадқиқ этиш 
салмоқли илмий ишлар яратилишига 
сабаб бўлади, бунга ишончимиз комил.

о̄¯АН ДАРЁ ЯНА О¯АР...
Халқ шоирларининг анъанавий эпосимиз моҳиятини 
янада ёрқин намоён қилишга имкон яратувчи фалсафий-
эстетик қарашлари улар куйлаган достонларда, шунингдек, 
қадршунос тингловчилар хотиралари орқали асрлар оша 
яшаб келмоқда. Ўз даврининг довруқли достончиси Эрназар 
шоирнинг биз тилга олмоқчи бўлган ҳикматлари миллий 
эпосимиз тадқиқотида асқатади, баъзи масалаларда аниқлик 
киритишга ёрдам беради.

Муҳаммадали ҚЎШМОҚОВ,
филология фанлари 
номзоди


